
Mak .
Mak belen Mere igin Yesu nin
yitin) kayyin

Yon Baptais belen gitik iryin

1 Barar igin) gabe Yesu Kristu, Al Kurur) Urmiy
gote barar fudinde goyen mir urer tihim.

2 Be, Al Kuruy belery Urmin mere iryin goyen
mere basay almin porofet kura Aisaia belery
asande gahade kayyin:

“Meter alne ter) kermeke meher) hey kuyer.
Kunbe belenge kerde gunyer.”™ Malakai 3:1
3 “Sawsawa po kuruny nana bana gony al kura
forok yenbe alya bereya belery Doyarn Al
Kurunyen mere nurde gama ird ird niry du-
fay gitik tey ter) ge gahade kuware tagalde
hiyen:
‘Doyarn) Al Kurupyen belen kernaI]
BeleI]mlr] sope irde huwa irnar,’ yirin,” yitin

Aisaia 40:3
4 Nu]geb Yon Baptaisbe sawsawa po kuruy

nana bana forok yenbe alya bereya baptais yirde
saba tagalde hinhin. Sabaminbe gahade: “Mata
buluntiy yubul tery Al Kuruy nin bitiy) mulgar
henar. Irkeb Al Kurur belery mata buluntiy halde
dunke baptais tenayin,” yiner hinhin. 5 Irkeb

* 1:2: Mere gabe Aisaia belery ma kayyin. Malakai beley) kayyir.
Gega Aisaiabe Al Kurunyen mere basan mar kururn bana gorn niy
al deyem kenkelakbe gogo geb, Mak beler) Aisaia denem kayyir.

alya bereya Yudia napa goyen bana niy taun
kuruy Yerusalemya nana bana goy nin taun
hoyanya hoyanya goyen budam wor po Yon hitte
kun hinhan. Kunbe mata bulunmin ge Al Kuruy
pohogay irkeb Yon beler) Yodan fete baptais yirde
hinhin.

6 Yonbe dapna kamel wuynen belery ulinhor
irtinn goyen hor irdeb dapna sikkery gore po tey
kanmiy irde ulinhor kerkek goyen mal temdere
giti irde hiyen. Irdeb binge igiy kura ma
nene hiyen. Gusuya yalangu fiminya nene
hiyen. 7 Yenbe mere gahade tagalde hinhin: “Ne
harhoknerbe al kura wayyern. Yende sayinbe
kuruny wor po, nere folek. Ningeb ne gahade
gare epte ma yer ge ter) metery kuruy titek hime.
Kahay basangminde niy kan urgun kan yugu tey
ter) gobe meter) kururn mor) gega, go wor ne beler
epte mor yery nurde hime. & Nebe fe uliny po
baptais dirde hime goyenpoga yenbe Holi Spirit
beley baptais diryer),” yiner) hinhin.

Yesu baptais tekeb Satan belen tunan uryin
(Matiyu 3:13—4:11; Luk 3:21-22; 4:1-13)

9 Be, go kamereb Yesu belery Galili bana go niy
taun dirner) Nasaret tubul ter) Yon hitte Yodan fe
sinare wayyin. Irkeb Yon belen tukur fe alare
baptais iryin. 10 Be, Yesu gob baptais tenbe fe ala
tubul tey) sinare wakeb goya goyen po nagkin hol
yiriy). Irkeb Yesu belery kener hikeya Holi Spirit
beley yen hitte kalyingi foy tery kattin yara ter
katen kipiryin. 11 Irde nankin hol yiti) bana gore
al melak kura forok yery Yesu mere iryin: “Gebe

urne, bubulkunne wor po. Ge niryj amarer) wor po
nurde guney hime,” inyir.

12 Be, go kamereb Holi Spirit belen Yesu goyen
sawsawa po kurun nana bana goy bul irde
tukuriy. 13 Tukukeb wawur 40 gon hinhin. Irkeb
ungurayen kurunmiy Satan belery Yesu mata bu-
luy tiyi yey tupan urde hinhin. Dapya duwi
fulenam yay kahal bana hikeya Al Kurunyen
miyor beley doyary irde fararn urde hinhan.

Yesu belen komatmin yawaryin
(Matiyu 4:12-22; Luk 4:14-15; 5:1-11)

14 Be, Galili nanare niny doyar) al kuruy Herot
Antipas beley Yon ter) koyare kiryir). Go kamereb
Yesu go Galili nanare kuygbe Al Kurunyen mere
igin goyen tagalde hinhin. 15 Mere tagalde hin-
hinbe gahade: “Al Kurury belery alya bereyamir
doyar yiren yern bikkern nalu kiryiny gobe gago
binde hihi. Ningeb yen yufuk bana hitek yer
nurde hay kenem mata buluntiy yubul tey) Al Ku-
ruy) niy bitiy) mulgan henbe meremir) ge dufaytin
sapin irnayin,” yinyir.

16 Be, Yesu go Galili Makar) ferery kuny henyabe
Saimonya kuliy Andruya makande Kkamay
temeyde hike yinyiny). Ire itinya gobe makary
dapna yad yad mar. 17 Be, Yesu beley irem go
yenenbe, “Wayyi. Warg ne gama niryi. Irkeb al
yade Al Kuruy hitte yukuy yukur mar dirern),”
yinyin). 18 Irkeb goyare po kamanmirn yubul tey
Yesu gama iraryum.

19 Be, murn kura kutner tenbe Yemsya kulin
Yonyabe nanin Sebediya metery marminya hak-
wamirn) hende hery kamar sope irde hike yinyin.

20 Yenenbe ire itinya goyen wor hoy yiryin. Irkeb
irem go naninya metery marminya hakwa bana
po yubul tenbe Yesu gama iraryum.

Yesu belen ungura takira tiyyin
(Luk 4:31-37)

21 Be, Yesuya komatminy mehende yawaryin
goya irde Kapeneam taunde kwamir. Kupbe
Yuda marte usar nalu Sabat hekeb Yesu beler
Yuda marte gabu ya bana hurkunbe gabu ya
bana gorn hinhan mar goyen saba yiryin. 22 Irkeb
sabamin go nurdeb saba gobe Moseyen saba
tagalde hary mar beley tagalde hanyen yara moy,
irde Al Kurunyen sayin minyar beler saba titiy
yara saba tike kenenbe dinory kok yamir. 23 Be,
goyare goyenbe ungura ketal urtiny al kura gabu
ya bana gor hinhin gore kekew tiyyin. 24 Kekew
tepbe gaha inyin: “Yesu, Nasaret nin al! Gebe
daha dire yery wayha? Gwamuyr) dure yery wayha?
Neb nurde guner hime. Gebe Al Kurunyen Urmiy)
wor po,” inyirn). 25 Irkeb Yesu beler) mere hitemde
po, “Bada hawa, irde al go tubul tery kat kwa!”
inyin). 26 Irkeb ungura gore al goyen uguiy po
angor angor irde kekew tenbe tubul tey) kat kurir.

27 Be, al gor hinhan mar gore kenenbe
hurkunkat wor po tepbe tigiri tery kadom
gusunay) gird tiyamin). “Ey, gab dahadebe gago?
Saba gabe tiner) wor po, Al Kurupyen sapiy
minyary. Ningeb ungura wor meremin nurdeb
al go tubul tery busaharhan!” yamirn. 28 Irkeb
Yesuyen mere momor gobe Galili naya bana gor
bemel po kurur hey kuriy.

Yesu belen al budam guram yirde hinhin
(Matiyu 8:14-17; Luk 4:38-41)

29 Be, Yemsya Yonya irde Yesuya komatmir
hoyan kura goya gobe gabu ya go tubul tenbe
goyare po Saimonya Andruyat yare kwamir.
30Yare gorbe Saimon tenakbe aygay buluny po irke
ferde hinhin. Irkeb goke Yesu momor iramir.
311rkeb kuy kenenbe haninde tanarde faran urde
isar) hekeb aygar gob tubul tiyyin. Irkeb bere go
huwardebe Yesuya komatminya goyen binge kar
yunyir.

32 Be, Yesuyen mere momor nuramir mar
belenbe goyen wawunbanare goyen numtuk urde
hikeb Sabat nalu hubu hihi yenbe Yesu hitte
garbam marya ungura beler ketal yurtiny marya
kurun goyen yade wayamiyn. 33 Be, Kapeneam
taunde niy al buda kurur goyen war Yesu hinhin
ya goyen dilip mar gabu iramin. 34 Irkeb Yesu
beley garbammirn kurayen kurayen goyen sope
yiryin. Irdeb ungura belerq al ketal yurtin goyen
wor yakira tiyyir). Goyenbe urngura gore Yesube
al gwahade yery nuramiry). Gega, “Ne niy) ma
tagalnayiy,” yiner) utar yiryin.

Yesube Galili nana bana saba tagalde hinhin
(Luk 4:42-44)

35 Be, nana hako ga fay urde hikeyabe Yesu
huwarde ya go tubul tey naga al minmornde
kuriyy. Kugnbe Al Kurunya mere ter hinaryum.
36 Irkeb Saimonya kadom yagoya beler) kur yer
ge nankenen hinhan. 37 Irde kenenbe, “Al buda
kuruy gayen ge nin nankenen han,” inamir.
38 Irkeb Yesu belery wol henbe, “Nebe saba tagal

tagal ni) wamirin). Ningeb wake tiyurn binyar
bigyan ga wor kuniyy. Kury goyarn wor saba
tagalde tukern,” yinyinp. 39 Gwaha yenbe Galili
nana bana kun Yuda marte gabu yayarn saba
tagalde ungura yakira ter hinhin.

Yesu belen al kura busuka minyan sope iryin
(Matiyu 8:1-4; Luk 5:12-16)

40 Be, al kura busuka minyar belen Yesu hitte
war kaharn minde kuku kanbe esery mere irde,
“Dufayger wilakper nurde ha kenem iginy sope
nirayin,” inyinp. 41 Gwaha inkeb Yesu beley
buninery wor po nurdeb hanin temeyde al go
tanaryin. Irdeb, “Igin sope girer geb, igir) hawa!”
inyin). 42 Irkeb goyare po usu buluy go hubu
hekeb igiy hiriy. 43-44Irkeb Yesu beler, “Al hoyar
kura mata gake momor) ma yirayir),” iner) hayhay
irdeb, “Al Kuruy doloy ird ird mata doyar mar
hitte po kuy ulge yikala yirayin). Irkeb ulge
go keneyq fudinde igin hihi yekeb Mose beler
bikker yiriy) mata goyen gama irde dapna kura
ter) mel go yunkeb ge nin tery Al Kuruy kumga
ten) unnayiy. Irkeb al tumnar fudinde igin) haha
yery gennayin,” ineypbe, “Iginge kwa!” inyir.
45 Goyenpoga al go sinare kunbe igin hirin) goke
mali po tagalde tukuriy. Irkeb mere go kuy
kuruy hiriry. Goke tepbe Yesu goyen taunyar
kawan herny kutek ma irkeb al mipymor nanayar
po hey kuy hinhin. Goyenbe albe tiyur) kurhan
mat kurhan mat kinnirj yery war hinhan.

2

Yesu belen al ulin kamtin sope iryin
(Matiyu 9:1-8; Luk 5:17-26)

1 Be, wawur) karwo ma sipte wet kura henbe
Yesu go teban) Kapeneam kurin. Kury yare hikeb
albe nuramiy. 2 Nurdeb kinniy yen al budam
war yare gor gabu iramirn. Irkeb Yesu beler
saba tagalde hinhin. Ya bin) bana goypbe gasuy
makiny wor po hiriyy. Ya sinare wor gwahade
po. 3 Gwaha ten hikeb al sipte kura gore al uliy
kamtin sapirte ter) wayamir. 4 Gega beler) gwaha
mat kura Yesu hitte tukutek mor yirkeb ter ya
goyen hende hurkamin. Hurkunbe Yesu hinhin
turte gor yamer iramin. Irdeb garbam al go
sapirte palgir irke Yesu hinhin binde kurkurir.
5 Irkeb Yesu belery dufaymir) tarern go yenenbe al
ulinp kamtiny) goyen, “Urne, mata buluyge halde
gunhem,” inyir.

6 Goyenterbe Moseyen saba mar kura gor
keperdeb binde po, 7 “Al gabe al dahade ningeb
mere gwahade tiya? Al Kurur po gab alyen mata
bulur halde hiyen. Yenbe Al Kuruy sukal irde hi,”
yen) dufay hen hinhan. 8 Gwaha ten hikeb Yesu
belery yeney bebak tenbe gaha yinyin: “Danir
dufay gwahade kerde han? 9 Daminbe metenen?
‘Mata bulunge halde gunhem,” inhem goyen ma
‘Huwarde sapirge ter) kwa,” iner) goyen? 10 Gogab
den beler,, ‘Nebe Al Urmin,” megen nin marte

* 2:10: Al Urmiy gote minbe alya bereya Al Kuruy hitte
Yumulgay tey tery Al. Daniel 7:13 gorbe denjem Al Urmir) goyen
hi.

mata buluy halde halde sagniy minyar,” yer nen-
nayin,” yinyiny). Gwaha yinenbe garbam al goyen,
11 “Ne gare ginhem. Huwarde sapirge ter yager
kwa!” inyin). 12 Inkeb al tumnarn keney hikeya
huwardeb sapirmiry tey siyjare kat kuriy. Irkeb al
tumyay gor hinhan goreb hurkunkat tenbe, “Ey,
mata gahade kura ma kener hityen. Da matabe
gago?” yenbe Al Kurur turuy iramir.

Yesu belen Liwai hoy iryin
(Matiyu 9:9-13; Luk 5:27-32)
13 Be, Yesu go tebay Galili fe ala kurur ferenyan
kuy hikeb al budam yey hitte wayamir. Irkeb
saba yirde hinhin. 14 Kur henyabe Alfius urmir

Liwai teks yad yad gasundef keperde meter tey
hike kinyin. Kenepbe, “Gama nira,” inkeb Liwai
go huwarde gama iryir.

15 Be, Yesu go komatminya Liwaiyen yare
kunbe Liwaiyen metery kadom yagoya Moseyen
saba kepkela ma gama irkeb Yuda marte tikula
sanin po gama irde hanyen Farisi mar beley
“mata buluy mar” yiner) hanyen mar goya dula
tey hinhan. Al budam yenya hinhan. 16 Gwaha
ten) hikeb Farisi mar kura Moseyen saba tagalde
hanyen mar beleny yenenbe Yesuyen komatmir
goyen yinamin: “Dahade ningeb yenbe teks yad
yad marya ‘mata bulur) mar’ yinery hityen mar
goya dula tery han?” 17 Gwaha yinke nurdeb Yesu
belery wol henbe, “Al ulinde iginbe guram al nir
ma nurde hanyen. Garbam al po gab guram al niy

T 2:14: Roma gabmanyen teks hora tey ter gasur. Roma
gabmande hora tey ter goke Yuda mar beley igin ma nurde
hinhan.

nurde hanyen. Nebe ner al huwak yery nurde hay
mar goyen farar yure yery ma wamirir). Gwaha
titnenbe nepybe mata bulun mar yer nurde har
mar farar yure yer wamirin,” yinyir.

Farisi mar belen binge kutna ird ird mata nin
Yesu gusunan iramin
(Matiyu 9:14-17; Luk 5:33-39)

18 Be, Yon Baptaisyen komatya Farisi maryabe
binge kutna irde hinhan. Irkeb al kura Yesu
hitte wanbe, “Yonyen komatya Farisi marte ko-
matyabe binge kutna irde hary gega, danirn geb
komatgebe gwaha ma ter) hany?” iney gusuyany
iraminp. 19 Irkeb Yesu belery wol heypbe gaha
yinyin: “Dahade ningeb tikin) mere mir al yinger
hikeya binge netek marbe binge kutya irnayir?
Gobe epte moy. 20 Gega kame kura tikin mere
mir al go yubul ter) kuke gab igin binge kutna irde
hinayiy.

21 “A] kura amil gergen tery amil bikkekya ma
gada iryer). Gwaha iryer gobe amil gerger gote
kany beleny amil bikkek yulury tikeb yamey go
kuruny wor po hiyyer. 22 Al kura wain fimir
gergen ter) dapna sikker) beler po wain fimir her
herq irtiy) bikkek bana gon ma unyer). Gwaha
iryenbe wain fimir gerger goreb wain fimir) her
her bikkek goyen kumga tike erek nene wok yer
pasi hekeb det irawakde tumrar bulury hiriryer.
Ningeb wain fimir) gergenbe wain fimin her hery
gerger) bana po untek,” yinyir.

Yesube Sabat nalu gote min al
(Matiyu 12:1-8; Luk 6:1-5)

23 Be, Sabat nalu kurare kurab Yesuya komat-
minya witf metegyan) kury hinhan. Kuy henbe
komatmin beley wit iginery yad namin. 24 Go
nene hikeya Farisi mar belery war) yeneybe Yesu
goyen, “Sabat nalure mata gwaha ma ter) hinayir
yitin) goyen komatge yago belery) mata tery harg
gabe dahade?” inamirn. 25 Irkeb Yesu belery
wol henbe gaha yinyin: “Dewitya kadomya binge
kamde mata tiyamirn gobe ma kapyar her nurde
hanyen? 26 Abiatar belery Al Kuruy doloy ird
ird mata doyar) mar gote kuruymiy hinhinyabe
Dewit belery Al Kurunyen ya balem bana hurkuy
binge himam Al Kuruy) doloy ird ird mata doyay
marte kudinery goyen yade kadomya namir.
27 Ningeb Al Kuruy beler) albe Sabat nalu nin) ma
iryin. Sabat nalube al niy iryin. 28 Ningeb Sabat
nalu goyen wor ne Al Urmir) gabe gote mir al,”

yinyir.
3

Al hanin nonbo hitin sope iryin
(Matiyu 12:9-14; Luk 6:6-11)
1Be, wawur kurare kurab Yesu go Yuda marte
gabu yare hurkuriy). Bana gonbe hanin nonbo
hitin al kura hinhin. 2 Ya bana gor) hinhan mar
goyen kurabe Yesu belery Sabat nalure sope irke
goyenter merem yar irnin yer kintinde kintinde
hinhan. 3 Irkeb Yesu beler al hanin nonbo hitin
goyen, “Kur al dilin mar huwara,” inyin). 4 Irdeb

} 2:23: witbe rais yara. Gore beret irde hanyen.

gor hinhan mar goyen, “Sabat nalure mata da-
hadebe igin? Mata bulur) ma mata igin? Ningeb
al sope yirtek ma yubul titeke kamnayin?” yiner)
gusunay) yiryin). Gwaha yinkeb mel gobe merem
mor, doy uramin. > Irkeb Yesu beley tonar
tarer) mar goyen yener) tukuybe bir) ar yirir) gega,
buninern nurde yunyin. Irdeb al go, “Hange gir
ira,” inkeb hanir giy iryin. Irkeb goya goyen po
igin hirin. 6 Gwaha tike kenenbe Farisi mar gobe
kat kury) Herotyen marya gabu herj daha mat kura
Yesu mayteke kami yer) mere sege iramir.

Al budam Yesu gama irde hinhan

7 Be, Yesuya komatminya gobe gor mat Galili
fe ala kuruy sigare kurkamirn. Kurkukeb Galili
nana bana gon nip al budam gama iramir.
8 Yesu mata ter) hinhin gote mere momorn nurdeb
al budam Yerusalem, Saidonyabe, Tair taunde
ninya Yudiaya Idumea nana bana gorn nip alya
Yodan fe sina kurhan kurhan mat warj Yesu hitte
gabu iramin. 910 Yery belenbe al budam sope
yiryin. Irkeb garbam mar kura gor hinhan goreb
Yesu sisarn urniy yery kadom wer yupepel yirde
kwamir). Al budam gwaha tikeb Yesu beley
komatmir) yago goyen, “Hakwa kura tawar nun-
nar. Gogab al farkaka ma nirnayir ge,” yinyir.
11 Be, ungura al ketal yurtinp hinhan goreb Yesu
kener kafura henbe, “Gebe Al Kuruy Urmiy wor
po!” iner) megen kater) kekew ter) hinhan. 12 Gega
Yesu beley, “Al hoyary goya momor yirde ma!”
yiner sayin po hayhay yirde hinhin.

Yesu belen komatmin 12 yawaryin
(Matiyu 10:1-4; Luk 6:12-16)

13 Be, Yesu go nana dondoynende kura gor
hurkuy al goyen yaware yer) nurde yuner) hin-
hin mar go po dene yurke yey hitte hurkamir.
Yery hitte kukeb al 12 yawaryinp. 1415 Irdeb
al 12 gokeb, “Yenbe neya hitek. Irde hulyay
yirmeke kur saba tagalde tukuy hinayin. Tarer
yunmeke ungura yakira tery hinayin,” yery mel
goyen “Komatne yago” yinyin. 16 Al 12 yawaryir
gote deyembe Saimon, dene gergen unyinbe Pita,
17 Sebedi urmirn warar Yemsya kulir) Yon denem
gergenbe Boaneges. Dene gote minbe mohory
ukam yarn daga kuliny yara. 1819 Kurabe Andru,
Filip, Batolomiyu, Matiyu, Tomas, Yems yernbe
Alfius urmir, Tadius, Saimon yenbe Selot,” irde
Yudas Iskariot. Yudas Iskariot gobe kame Yesu
nin asogo hay hirir al go goyen.

Yesuya Ungura Belsebulya
(Matiyu 12:22-32; Luk 11:14-23; 12:10)

20 Be, Yesuya komatminya gobe yare hurkuybe,
“Binge niniy,” yamin. Gega al budam hey
ga mory sopte war gabu irkeb epte ma dula
titek hamin. 21 Goyenterbe Yesu taynern goyen,
“Yesube kukuwa hery hi,” mere momorn nu-
ramin. Irdeb Yesube ya goyenter hi yery nurdeb
tiyuyminde ten kunin yern) wayamirn. 22 Gwaha
ter) hikeyabe Moseyen saba mar kura Yerusalem
mat katey Yesu nin yepbe, “Al gabe uygurayen
kurunmin Belsebul beley ketal urtiy geb, Belse-
bul gote tarende ungura yakira ter hi,” yamir.
23 Gwaha yeke nurdeb Yesu belery wanay yinke

* 3:1819: Roma gabman asogo irde hinhan mar gote denembe
Selot.

war gabu irkeb siraw merere gaha yinyin: “Da-
hade ningeb Satan belery ungura kadom yakira
tiyyen? 24 Al min kuruy kura beley yingeny
ulin kadom asogo gird tey bur yenayin gobe
tarer) ma hey tumnarn buluy henayin. 25 Irde
al min upkurery wor gwahade po yingen uliy
kadom asogo gird tey bur yenayinbe tumnarg
mugol nenayin). 26 Ningeb gwahade goyen po
Satan beler ungura yey yufukde har goyen buluy
bulun yiryenbe dahadem sanin henayin? Epte
mor. Gwaha tinayinbe tarenymin hubu hiyyer.

27 “A]l kura epte ma al tarern minyande yare
hurkurny detmin yawaryer). Gwaha tiye yenbe
al saniy minyan go wa tern fere tike hike gab
epte detmir) yawaryer. 28 Fudinde wor po diner
hime. Mata bulunya sukal meretinyabe Al Kurury
beler igin) halde dunyer. 29 Gega Holi Spirit sukal
irnayinbe epte ma wor po halde dunyery). Mata
buluntiy gobe huginen hiyern,” yinyin. 30 Yesu
beley gwaha yinyir) gobe Farisi mar gore yey ge
yen, “Yenbe unguram yarn,” yekeb gogo gwaha
yinyir).

Yesu milinya kulin wenya
(Matiyu 12:46-50; Luk 8:19-21)

31Be, Yesu go gwaha ter) gor hikeb milinya kuliy
wenya war forok yenbe Yesu hinhin ya goyen
sinare heybe yer) ge keya hamir. 32 Irkeb Yesu
hitte warn milgu irde keperde hinhan mar beley
nurdeb, “Momkeya kolge yagoya way sinare
ga hen ge nin yen han,” inamin. 33 Gwaha
inkeb, “Ganunbe mamneya kolne wenya?” yiner
gusuyar yiryinp. 34 Irdeb alya bereya keperde

milgu iramin mar goyen yenenbe, “Mamneya
kolne wenyabe gago hay! 35 Alya bereya Al
Kurunyen dufay gama irde hary marbe kolne,
hayneya mamne yagoya,” yinyir.

4

Yasun alyen maya mere
(Matiyu 13:1-9; Luk 8:4-8)

1 Be, Yesube Galili fe ala kurury sinare kura
gor tebay sabamirn mirn uryiy. Gorbe al budam
wor po gabu iramin. Ningeb Yesu go hakwa
dirnery kura goyen hende hurkur keperde saba
yirde hike albe fe sinare her sabamiy palya irde
hinhan. 2 Sabamin budambe maya mere mat
yirde hinhin. Maya meremirny kurabe gahade:
3 “Ga nurnay! Al kura wit muykey tur ire yery
metenminde kurinp. ¢ Kupbe wit muykey tur
irde tukurin. Goyenbe kura sor heybe beleyyar
kataminy. Katkeb nu belery namirn. > Kurabe
hora arat geb, megen halgayiy bana katamir.
Irdeb aray po kawarn hamin. 6 Goyenbe filginiy
tarery ma hitip geb, nanga beleny kumga yirke
algup nen kamamiry. 7 Wit muykey kurabe
son) hery yamuy duwi bana katamiy. Irde igiy
kaway hamirn gega, yamury duwi belery awrum
yurke nonbo hery) iginer) ma hamir). 8 Goyenpoga
kurabe megey iginyan wor po katamirn. Kater
kawary hery karkuwar heqbe iginery budam wor
po forok yamin. Iginery kurabe 30, kurabe 60,
irdeb kurabe 100 gwahade forok yamir,” yinyir.

9 Gwaha yinenbe, “Mere tery hime gayen be-
bak tiniy yenbe kepkela palya irde gab bebak
tinayir),” yinyir.
10 Be, al hoyan bur yern pasi hekeb komat-
minya al kura yery gama irde hinhan marbe
yey hitte way kalyan kerdeb siraw mere tiyyir
goke gusunarn iramin. 11 Irke wol henbe gaha
yinyin: “Denbe Al Kurun belen alya bereyamir
doyar yird yird mata banare hiyen goyen gago
kawan dikala dirhem. Gega ne ma nenkela her
hany marbe siraw mere ter) hime gate min ma
nurnayin). 12 Ga mata gake Al Kurunyen mere
basay al Aisaia beler) bikker) gahade kayyiy:
‘Yenbe kener hinayin, gega bebak ma ter hi-
nayir,

irde mere nurde hinayiy, goyenbe min go ma
nurde hinayir.

Mor manhan biy) mulgarn hekeb Al Kurur beley
mata bulugmin halde yunwor),” katiyy hi,”
yinyir. Aisaia 6:9-10

Yesu belen yasun alyen maya mere gote min
tagalyin
(Matiyu 13:18-23; Luk 8:11-15)

13 Irdeb sopte gaha yinyin: “Yasury alyen maya
mere gate minbe mur kura ma nurde hapy?
Ningeb daha matbe siraw mere hoyar goyen
min bebak tinayin? 14 Yasuy alyen maya mere
gote minbe gahade: yasuy al belery wit muyker
tur iryey gote minbe al kura belery Al Kurugnyen
mere tagalde tukuyern. 15 Al kurabe wit muyker
beleyyar kattiny go gwahade goyen. Al Kurunyen
mere nurkeb goyare po Satan beler war binde

mere goyen goray yiryer). 16-17 Munag kurabe Al
Kurupyen mere nurde amar henayiny. Goyenbe
mere goke ter) kanduk forok yekeb Al Kurunyen
mere goyen aran po tubul tinayin mar gobe
wit muykeny hora arat bana kattin go gwahade
goyen. 18 Al kurabe wit muykery yamur duwi
dugu bana kattirn) yara. Yeynbe Al Kurunyen mere
nurnayin. 19 Gega hen henmin ge ug po dufay
heny kandukpern nurde, megen nin samunya det
kurayen kurayen yad yad nir po biy) harde hike
gore Al Kurunyen mere biny bana hiyery goyen
hika tikeb nonbo her iginery ma hiyyer). 20 Munar
kura marbe wit muyker megey iginyarn kater
kawar henbe iginenbe budam 30, 60, kurabe 100
gwahade forok yenayirn go gwahade yara. Al gobe
Al Kuruyyen mere nurde birjde kerde gama irdeb
gote iginer) budam wor po forok yiryern,” yinyir).

Hulsiyen maya mere
(Luk 8:16-18)

21 Irdeb sopte gaha yinyin: “Al ganurn kura
hulsi usuy urde tukur koror ter) aw urde hiyen?
Ma tukuy poy bana kerde hiyen? Hubu wor
po. Gwaha irtinenbe ter) omasiny hende bingury
irde hiyen. 22 Ningeb det kura banare harn goyen
kamebe tumnarn kawan forok yenayin. Irde det
kura malare har gobe tumnar kamebe hol yirke
kawan heke yennayiry. 23 Mere tihim ga mip
nurnin yenbe kenkela palya irde bebak tinayir,”
yinyir.

24 Gwaha yinenbe sopte gaha yinyin: “Mere
nurhay gake kenkela dufay henayiyy. Mere gabe
fudinde yey gama irkeb go hendebe Al Kuruy

belen dufay igin budam dunyer. 25 Fudinde, al
kura mere gate min nurde bir hol iryeybe Al Ku-
runyen dufay makin wor po hiyyey. Goyenpoga
mere gobe nuryer gega, gama irtek ma iryer al
gobe Al Kuruy beleyy bikkery dufay untin go wor

tumulgar tiyyer),” yinyir.

Det muyken kawan hen henyen siraw mere

26 Be, Yesu beleq) sopte gaha yinyin: “Al Kuruy
beley alya bereyamin doyay yirde hiyen gote
matabe gahade: al kura meteryde kur) wit muyker
tur iryen. 27 Irde mulgan her yare war ferd fay
hiyery kuruy gobe wit muyker) goyen gwaha mat
kura pul yer) kawar her hi yery ma nurde hiyer).
28 Hiyer) kuruy gobe meger fimiy tenbe kawarn
herq kuruy hey hiyery. Hagkapyabe pigin wa forok
yiyyern. Irkeb gor matbe fuwala hiyyer). Irde go
kamereb iginer) budam wor po henayin. 29 Wit
sak yer yey nalu hekeb meter) mir al wanbe wit
wal wal bidila tukur) walde yawaryer),” yinyir.

Mastet he bilmin gote siraw mere
(Matiyu 13:31-32,34; Luk 13:18-19)

30 Be, Yesu beler sopte gaha yinyin: “Al Kuruy
belery alya bereyamin doyay yird yird gobe da-
hade yer nurtek? Irde da siraw merere tagaltek?
31 Al Kurur beler alya bereyamir doyar) yird yird
gobe mastet he bilmir dirner mur wor po megen
kawan) hiyyer) go gwahade goyen. 32 Kawar her
kuy kururg hern haniryy karkuwar hekeb nu beley
war goyarn hagam yirde hinayin),” yinyir.

33 Be, Yesube maya mere budam gahade gayen
po igin bebak tinayiy) mat saba yirde hinhin.

34Yenbe siraw merere po saba yirde hinhin. Gega
komatmir yagoya po heybe siraw mere gote mir
banare niy goyen kawan bebak yirde hinhin.

Yesu belen meneya dubaya masi yiryin
(Matiyu 8:23-27; Luk 8:22-25)

35 Be, goyen wawunbanabe Yesu belen ko-
matmir)y goyen, “Fe ala sina kurhan iroy ku-
nin,” yinyin). 36 Gwaha yinkeb al buda kuruy
goyen gor po yubul tenbe Yesu hinhin hakware
gor hurkunbe kwamirn. Irkeb al hoyay wor
hakwa kura hende hurkunbe Yesu gama iramir.
37 Kuy) hikeb mene tarery po huwaryin. Irkeb
fe goyen makar duba yara karkuwary huwarde
way hakwa siysingyan mayde bin bana kurkuy
hinhin. 38 Goyarebe Yesu go hakwa kimyar) beler
kalku hende ferde hinhin. Irke komatmir beler
igin ma nurde isan heybe, “Tisa, kamnir ter hite
gabe igin nurde ha?” inamin. 39 Irkeb Yesu
go huwardeb meneya dubaya goyen masi yirde,
“Bada hiri!” yinkeb goya po yul yer) kamaryum.
40Trkeb Yesu beler) komatmir yago goyen, “Denbe
saninne ma kenery bebak ter) hary geb, gago kafura
hey han?” yinyin. 41 Irkeb komatmir) yago gobe
kafura wor po hery kadom gusunarn gird teybe,
“Da albe gago? Meneya makanya wor meremir)
nurhar!” yamir.

S

Yesu belen al unguram yan sope iryin
(Matiyu 8:28-34; Luk 8:26-39)
1 Be, Yesuya komatminya gobe Galili fe ala
kuruy sina kurhan Gerasa marte nanare forok

yamir. 2Irdeb Yesu gobe hakwa tubul ter) sinare
kat kukeb al kura unguram yar) belery Yesu kene
yer) bembare mat wayyin. 3 Al gobe bembayar
ferde kun hiyen. Yenbe al belery epte ma tanarde
fere titek. Kary tarern sende wor epte ma fere
titek hiyen. 4 Tanarde kahanya haninya fere ter
hanyen. Gega sen kirigtiktuk hery kahande nir ain
manar yukala ter) hiyen. Ningeb al beler) epte
ma hikaka irde fere titek hiyen. 5 Yenjbe huginen
duguyan kun bembayarn hern kekew ter sikkery
hora po ilka ter hiyen.

6 Be, al gore Yesu go gisaw mat po kenenbe
kup yer warg Yesu kahar minde katery dokolhor
yugulun tiyyinp. 78 Irkeb Yesu belery ungura
goyen, “Ungura, gebe nurde gunern hime. Al ga
tubul ter) kat kwa!” inkeb ungura gobe woywoy
yer) kekew teybe, “Yesu! Gebe Al Kurur tarenmir
kuruny wor po gote Urmiy. Daha nirer ter ha?
‘Buluy ma giren,” ninenbe masi tiyayir),” yer eser
mere iryin. 9 Irkeb Yesu beler), “Dengebe ganun?”
inyin). Irkeb wol hepbe, “Nepbe budam po hite
geb, dennebe Legiyon,” inyir). 10 Irdeb, “Nana
hitere gar mat hoyande ma dakira tiyayir,” iner
eser) mere irde parsay iryir.

11 Be, mel go hinhan bindere gorbe bu budam
wor po dugu dabayinde kura gor nuku ter dular
tey hinhan. 12 Irkeb ungura buda goreb, “Ge
beley ok dinkeb kuy bu iro ketal yurniy,” iney
Yesu esery mere iramin. 13 Irkeb Yesu belery wol
hepbe, “Igin,” yinkeb uygura buda goyen al go

* 5:0; Legiyon gote minbe fulena mar budam 5,000 niy yitin.

tubul tery kuy bu buda goyen ketal yuramir.
Irkeb bu buda 2,000 goyen tumyar hul yer kuy
hamulare mat fe ala bana kurkur fe nene ka-
mamirj.

14 ITrkeb bu doyay mar belerp mata goyen
keneybe busaharde tiyunyminyar) irde metenyar
kunbe mata forok yirin goke tagalde tukamir.
Irkeb mere go nurdeb al budam mata goyen
kinniny yery kwamiry. 15 Kunbe ungura ketal
urtin al go dufayminy wuk yitinde umna tenbe
Yesu hinhinde gor keperde hike kenenbe kafura
hamin. 16 Irkeb mata go forok yeke kenamiry
mar goreb ungura ketal urtin al goyen daha mat
igiy hiriy) goyabe bu fe nene kamaminya goyen
goke momor yiramin. 17 Irkeb al buda gore
mere go nurde kafura henbe Yesu goyen, “Nana
ga tubul ter) kwayin,” inamir). 18 Gwaha inkeb
hakwa hende hurkurn hikeb sope iryin al goreb,
“Yesu, igin gama giren?” inyin. 19 Irkeb Yesu
beleny ok ma inenbe, “Mulgan her tayge hitte
kuy Al Kuruy belery buniyer) girde sope gira goke
momor) yirayin,” inyin. 20 Irkeb Dekapolis nana
bana Yesu beley sope iryin goyen tagalde tukuy
hinhin. Tukukeb al budam al go kenery meremir
nurdeb diliy) fot yamiry.

Yesu belen garbam bereya bere dirnen kamtin
sope yiryin
(Matiyu 9:18-26; Luk 8:40-56)

21 Be, Yesu gob sopte mulgan her fe ala kuruy
sina kurhan Kapeneam kur fe sinare hikeb al
budam war gabu irde kalyar) keramir. 22 Irkeb
gor niy) Yuda marte gabu ya doyar al kura Yairus

gore Yesu hitte wayyin). War) kener yende palap
matare Yesu kaharn minde urguy karn kuku tenbe,
23 “Werne kamer tey hi. Ningeb aran warn hange
kerd unkeb igin) her) huwaryer,” iner) eser) mere
iryinp. 24 Irkeb meremiry goyen nurde Yesu go
yenya kwaryum. Kury hikeyab al budam kalyar
kerde tawtaw irde gama irde hinhan.

25 Be, goya goyenbe bere kura danduku minyan
goyen al gabu irde kur hinhan bana gor kuy hin-
hin. Garbam gobe gayakkek mor. Damaminbe
12. 26 Ningeb bere gobe garbam goke guram al
budam hitte sope nirnar yer) kur) heybe horamir
go hende pasi irde hiyen. Goyenpoga guram
kurayen kurayen gore iginy) ma irde hiyen. Igiy
hitnenbe buluy wor po hey hiyen. 27-28 Gega
Yesuyen mere momor nurde hiyen geb, “Kur
amilmiry po sisan) urdeb igin hewer),” yey du-
faymiy sanin irdeb kuy al buda goyen pota yirde
Yesu harhok belery mat amilmir sisay uryin.
29 Irkeb dari temeyde hiyen goyen goyare po
hubu hiriy. Irkeb, “Garbam go nubul tiya,” yer
nuryir.

30 Be, goya goyen po Yesube tarenymin tubul tey
kurirn goyen nuryin). Nurdeb al budam gama irde
hinhan goyen fulgan kanbe, “Ganur beler sisar
nura?” yiner gusunar yiryin. 31 Irkeb komatmir
yago beler, “Al karim ma kalyar gerde har gayen
g0 ma yenerqbe ‘Ganuy sisay nura?’ yer) gusurar
hen ha?” inamin. 32 Gega Yesube, “Ganur beler
sisan) nura?” yer nankener) po hinhin. 33 Irkeb
bere gobe ulinde mata forok yirin goyen nurdeb
kafura hey barbar yenbe war) Yesu kaharn minde



Mak 5:34 Xxii Mak 5:43

katey dokolhoy yugulur tenbe, “Ne beler tihim,”
iner) garbam bikkery hiyen goyen goke fudinde
po momory iryin. 34 Irkeb Yesu beler), “Werne, Al
Kurun belery dufayge tarer go kenegbe sope gira
geb, kandukge hubu hihi. Ningeb amarner nurde
kwayiy,” inyir.

35 Be, Yesu belery bere goyen mere irde
hikeyabe al kura gabu ya gote doyar al Yairusyen
yare mat wanbe, “Werge bikker) kama geb, tisa
ga tuktawary irde ma,” inamir. 36 Gwaha inkeb
Yesu mere go nurdeb Yairus inyin. “Kafura her
ma yo. Al Kuruy niy po dufayge sayin irayin.”
37 Gwaha inenbe yer) gama irde hinhan mar gob
tumnar yakira tenbe Pita, Yemsya kulin) Yonya po
yade kuriy.

38 Be, kur Yairusyen yare forok yenbe gor
hinhan mar gore eser naya ter kekew tey epte
ma ter) hinhan goyen yinyin. 39 Irdeb ya bana
hurkunbe, “Daniry kekew tery eser bulury po tery
han? Diriry gabe ma kama. Duliyy ferde hi”
yinyir). 40 Gwaha yinkeb gor hinhan mar gore
hinmar iramiy). Irkeb Yesu beley) ya bana hinhan
mar go, “Sinjare kunan!” yiner yakira tenbe diriy
gote milinya naninya irde komatmir) karwo go po
yade dirir) hakwam hinhin bana gor hurkamir.
41 Irdeb dirin) gote haniry tanarde, “Talita, kum!”
inyin. (Meremir gote minbe, “Bere dirper), ne
belen ginhem ge. Huwara!”) 42 Irkeb goyare po
bere dirner go huwarde goyar go kuy war tiyyin.
(Yenbe damamin 12.) Gwaha tikeb go kenamiry
marbe dilin fot yamin. 43 Irkeb Yesu beler,
“Mata kenhar gayen gake ma wor wor tagalde



Mak 6:1 xXxiii Mak 6:8-9

tukunayin),” yinenbe, “Bere dirner) ga binge kura
unke niwi,” yinyir.

6

Yesu go tiyunmin Nasaret mat takira tiyamin

1Be, Yesu belen) nana bana go tubul ter) komat-
minya tiyurymir) Nasaret hurkamiy. 2 Irkeb Yuda
marte usar nalu Sabat forok yekeb gabu yaminde
kuy saba tagalyiyy. Sabamiy gob hoyary wor po
nurdeb hurkunkat teybe, “Al gabe saba dare niy
tiyur)? Dufaymir yago wor folekker. Yenbe mata
tiney tigey yirde hi! 3 Yepbe kapenta moy? Irde
Maria urminy moy? Kulin yagobe Yems, Yosep,
Yudasyab Saimonya. Haymir yagobe neynya ma
gar tumyay hityen?” yamin. Irde binde buluy
nurd unamin. 4 Gwaha tikeb Yesu beley, “Al
Kurunyen mere basar albe taynenya tiyunminde
nin marya beler) palap ma irde hanyen,” yinyir.
5 Irdeb Al Kurunyen tarende mata tiner turnuy
yan kura epte ma irtek hirip. Gorbe garbam
mar yunkurenery po hanin kerd yunen sope
yiryin. 6 Tiyunminde nin) mar belery Yesu mata
ter) hinhin go kener) fudinde yer) ma nurde hikeb
kukuwamyey nuryin.

Yesu belen komatmin 12 hulyan yiryin
(Matiyu 10:5-15; Luk 9:1-6)

Be, gwaha tenbe Yesu tiyury kurayarn kurayarn
kur saba tagalde hinhin. 7 Irde komatmir) 12 go
hoy yirke warn gabu irkeb irawam irawam hulyan
yiryiy. Irdeb ungura yakira ter ten taren manar
yunyiy. &9 Komatmir yago goyen kuniy ter) hikeb
gaha yinyin: “Denbe binge, kalwa, horaya det

hoyany goya ma yawarnayiyy. Kahary basantiy
po yerde genur po yanarde kunayin. Ulinhorbe
ultinde han gog ep. Hoyan ma yawarnayiy.
10 Kuy tiyunde kura forok yenbe ya unkurende
po hey metey ten) hinayiyy. Ya kurar kurar ma
hinayin. Irdeb meter pasi irdeb tiyur go tubul
ten hoyande kunayin. 11 Gega tiyuy kurar kura
kur forok yeke sabatir) ma nurde dakira tikeb ka-
hantinde nin tupi yarar ter tiyunmir go tubul tey
kunayin). Gwaha tike gab Al Kuruy dilinde mata
buluy titekeb gogo gwaha tahay yey nurnayin,”
yinyir).

12 Gwaha yinkeb mel go tubul tey) kwamir). Irde
mata buluyy yubul tery Al Kuruy nin biy) mulgay
heny hey) mata goyen alya bereya hitte tagalde
kun hinhan. 13Irde al budam ugngura ketal yurtin
goyen yakira tery al budam garbam minyay goyen
olip fiminyde sam yirde hanir) yerd yunke igin hery
hinhan.

Yon Baptais kamyin
(Matiyu 14:1-12; Luk 9:7-9)

14 Be, Yesu deyembe kururn wor po her tukukeb
Galili nana doyar al kurur Herot Antipas manari)
nuryin. Al kura marbe, “Yon Baptais kamyiy
goyen mulgarn hiyurn geb, gogo mata tiner tu-
run yay Al Kuruy po titek goyen ten hi,” yery
hinhan. 15 Al kura marbe, “Yenbe Elaia,” yer
hinhan. Munary kurabe, “Al Kurunyen mere
basan al bikkek hinhan go goyen kura yara,”
yeq) hinhan. 16 Be, Herot gobe al belerj Yesu niry
gwaha mat mere ifjgogaha uguy po ten hinhan go
nurdeb, “Yon bipiny walmeke kamyir al go gago

sopte huwaruy,” yiriyy. 17-18 Yery belery gwaha
yirin gote minbe gahade: bikkery Yon diwilin) hin-
hinya Herot belery kuliy Filipyen berem Herodias
kawem tirirn). Irkeb Yon beler) goke tenbe, “Kolger
bere kawem tawar gobe gwaha ma tiyayir yitiy
goyen tiyan,” inery hinhin. Irkeb Herot beley
Herodias niy teybe meter) marmin hulyar yirke
kur Yon hanir fere tey tukurn koyare keramir.
19 Gwahade geb bere gobe Yon nin binde igiy
ma nurde unepbe, “Daha mat kura maymeke
kamwon?” yen nurde hinhin. Gega yingenbe
epte mor. 20 Gobe Herot belery Yonbe al huwak
wor po, irde Al Kuruyyen meter) al fudinde wor
po yern kenenbe palap irde asogo maynayir) yer
kepkela doyar irde hinhin geb, gogo epte ma bere
gore mayke kamtek hinhin. Herotbe Yon beley
saba irke kanduknern nurde hiyen gega, sabamir
go nurtek po irde hiyen.

21 Be, Herodias belerj, “Daha mat kura Yon
mayern?” yer nurde hinhin goyen nalu go forok
yirinp. Herot go miliny kawar Kkiryin nalu goke
tenbe binge kurur tenbe yende meter) mar gote
doyan mar hoy yirke wayamir). Fuleyna marte
doyan marya Galili nayga doyay irde hanyen
marya manar yinke yende yare gabu iramir.
22 Goyen nalure Herodias wirin beleny gabu ku-
runyde gor Herotya kadom yagoya binge nene
hinhande gor way tikin her gege igiy wor po
tiyyin). Irkeb gor gabu iramin mar goya Herotya
amar) haminy. Irdeb Herot beleny amarn henbe
bere goyen, “Det kurarn nurdeb mali po gusuyar
nirayin). Irkeb igin guner geb,” inyir). 23 Irdeb,

“Fudinde wor po ginhem. Nana ne belery doyay
irde hime ga manary igiyy kurhan tubul tery gun-
meke doyary yirde hayin,” inyir.

24 Irkeb bere go miliy hitte kunbe, “Da det niy
gusunay hewen?” inkeb miliny Herodias beley,
“Kunbe Yon tonay nin inayin,” inyiny. 25 Irkeb
bere go bemel po Herot hitte mulgan hegbe,
“Hapka ga po Yon binin walde tonarn koronde
kerde tawar nunayin,” inyin. 26 Gwaha inkeb
Herot go kandukpern wor po nuryin. Gega
hankapya kadom dilinde mere saniy po tiyyin
goke memya henbe Herodias wirir) gote mere po
gama iryiyy. 27-28 Irdeb goyare po metery almir
unkurern kura hulyar irke koyare kunbe Yon bigin
walde tonan ten koronde kerde tawar bere go
unyir. Unkeb tukury milin) unyirn. 29 Irkeb Yonyen
komatmirny beley mere momor go nurdeb way
Yon hakwam po tukuy mete tiyamir).

Yesu belen al 5,000 binge paka yiryin
(Matiyu 14:13-21; Luk 9:10-17; Yon 6:1-14)

30 Be, komatmirny 12 kwamin go mulgan hery
gabu irdeb kalyan kerde mata tiyamiy irde al
saba yiramir) goyen tumrar Yesu momor) iramirj.
31 Gwaha tery hikeyab al budam po way gabu
irke binge netek ma hamiry. Irkeb Yesu beley,
“Derqy po wake kuy usar hetek nayare kura neya
balmin hinin,” yinyirp. 32 Be, gwaha yinenbe
tumyan hakwa hende hurkuy nayga al minmornde
kwamir. 33 Gega Yesuya komatminya go al buda
kuruy go yubul tery kukeb nana gor kuniy tahar
yen) bebak tiyamin. Ningeb taun buda kurupg
bana go niry marbe Yesuya komatminya kunir ter

hinhan gasunde gor yen wa kur forok yamir.
34 Be, Yesu war forok yer yenenbe al buda kuruy
go dirin) kagew yara buniyey yinyin. Irdeb det
budam niy saba yiryir.

35-36 Saba yirke kuy kury wawunbana wor po
hirin). Irkeb komatmiy belery wanbe, “Kidoma
dura, irde nana gapbe tiyury binde migmorn.
Ningeb al buda ga yakira tike kury tiyunyan ma
metenyar gwahade yinger binge kura nankener)
damu tery nenayin,” inamin. 37 Gwaha inkeb
Yesu beley, “Mor, dey beler binge kura yunke
nenar,” yinyiry. Irkeb komatmin beler, “Al
buda kuruy gabe dahadem binge yuntek? 200

denari® tery gore binge damu ter yunnin yer
diney ha?” inamir. 38 Gwaha inkeb wol hegbe,
“Bingetinbe dahade han? Kurn yennarn,” yinyin.
Irkeb kun yenenbe, “Beretbe siptesonor, irde
makarn dapna yadibe irawa ga hay,” inamir.
39 Irkeb Yesu beler, “Al gabu kuruy go pota yirke
kun yamunyan go keperde tukunarg,” yinyip.
40 Irkeb pota yirke keperamir goyen gabu kurabe
50, munary kurabe 100 gwahade ala po keperde
tukamir. 41 Irkeb Yesu beler) beret siptesononya
makar dapnya yadi irawaya goyen yade Al Kuruy
igin nurd unenbe beret go yubala tery komatmir
yunyiny. Irkeb komatmirn beler yade yukury al
buda go yunamiy. Makan dapya manarn gwa-
hade po iryin. 42 Be, al buda go nenebe ep wor po
nuramin. 43 Irkeb komatmir beler binge dikner
goyen gabu yiraminbe tiri 12 gayen makiy yirtek

* 6:37: Denari: Yesu hinhin nalure hora denembe gogo. 200
denari gobe gagasi 8yen meter) damu hora.

hamir. 44 Binge naminy mar al parguwak po
kapyan) haminbe 5,000.

Yesu fe yuwalnen hende huwarde komatmin
hitte wayyin
(Matiyu 14:22-23; Yon 6:15-21)

45 Be, Yesu beler) al buda go yakira tenbe goyare
po komatmir) yago goyen, “Der) wa hakwa hende
meher her Betsaida kunayin,” yinyin. 46 Gwaha
yiner) yubul teybe dugu dabayin beley Al Kuruy
mere ire yer) hurkurin.

47 Be, anne silsul irkeb hakwa gob fe ala kuruy
kahalte forok yirin). Goyareb Yesube yer) unkurer
po dugu dabayinde gor hinhin. 48 Gor hernyabe
mere kurur po huwarke hakwa go epte ma kutek
hekeb mel goyen foy misinery po hery hinhan
goyen yener) hinhin. Irdeb nana minge hekeb
kury) yene yer) fe hende huwarde kunbe mel go
fole yirde kwern tiyyin. 4950 Irkeb komatmiry
belery kenenbe, “Ungura war hi!” yern kafura
her) kekew tiyamir. Irkeb bemel po wol heybe,
“Mory, ne wan hime geb, kafura ma! Tarery
henan!” yinyin. 51 Gwaha yinenbe hakwa hende
hurkukeb mene kuruy goyen kamyin. Irkeb
komatminbe kenenbe dilin fot wor po yamir.
52 Gobe Yesu beler) al budam binge yunke namir
gote mir goyen tonary) tarer) irde ma nuramir) geb,
gogo mata tiyyin) go manar bebak ma tiyamir.

53-54 Be, mel go kuy sina kurhan Genesaret
taunde forok yamin. Forok yery hakwa tubul
ter) sinare kurkukeb gor nir al beler) Yesu kenery
bebak tiyamin. 55 Irdeb bun yen kun Yesuyen

mere momor goyen tagalde tukukeb nana ku-
ruyn bana go nin mar belen garbam mar kurabe
sapir hende yerde, kurabe yadeb Yesu tiyuy
damde kura hi yeke nurdeb gor po yukuy hin-
han. 56 Yesube tiyunyanya taunyanyabe tiyur
mukner taun sinayan kurn hikeb garbam mar
maket gasunde gor yawar gabu yirde hinhan.
Irdeb esen mere irde, “Yesu, ge beley igiy yekeb
amilge po sisan urdeb igin hetek,” inamir). Irdeb
gwaha tenbe garbam mar go igin) herj hinhan.

7

Yesu belen asiyen mata walde yunyin
(Matiyu 15:1-9)

1 Be, Farisi marya Moseyen saba mar ku-
raya Yerusalem tubul tery katery Yesu hinhinde
gor gabu irde kalyan keramirn. 23 Goyarebe
Yesuyen komatmir yenaminbe hanin) ma haldeya
binge yanarde nene hinhan. (Yuda marte
matabe hanir) ma haltin gobe tikiy) minyay yer
nurde mali ma dula ter) hangyen. Ningeb yenbe
asem yagot haniny hal hal belyery goyen gama
irde hanyen. Farisibe goyen mata po kepkela
gama irde hanyen mar. 4 Go mar gobe gabu
karkuwanyay al maliya suluk hery kury hinayiy
goyen war yaminyarn henbe fe gemde ga dula
teny hangyen. Matamiryy gwahade budam hary.
Kuraminbe gisu, koroyya, fe kanguya hal hal
belnen minyar. Mali mali ma tery hanyen.)

> Gwahade ningeb Farisi mar goya Moseyen
saba marya belen Yesu gusunay iramin: “Daniy
geb komatge yagobe asininiyy yagot mata ma

gama irde haniy) ma halde ga dula tery han?” in-
amiy). 6Irkeb Yesu belery wol henbe, “Der usi mar
gahade gake tenbe bikkern Aisaia belen asande
kayyin gobe fudinde wor po. Mere kayyinbe
gahade:

‘Al gabe mohonde po turury nirde har.
Gega bindebe ne niyp ma wor po nurde har.
Hoyande wor po har.

7Mel gabe megen nin) marte saba po gama irde al

saba yirde hay.
Mel gabe bin) hende hende po doloy nirde
har),’ yitin) hi. Aisaia 29:13

8 Denjbe Al Kurupyen saba fudinde go yubul tey
mata al beler) forok yirtirn) go po ga tarer) yanarde

har),” yinyir.

9 Irde sopte yinyin: “Denbe asetiny yagot mata
goyen po gama irnin yenbe Al Kuruygyen merebe
dindikery ge nurdeb yad yigigiri yird yird dufay
epte wor po hagn. 10 Ga dinern hime gate minbe
gahade: bikker Mose beley), ‘Mamtinya nantinya
palap yirde hinayiy,” yiriy. Munarn, ‘Al kura
milinya naniygya karan yuryer gobe al go mayke
kamyer),’ yirin). 11 Gega deybe gwaha mat ma alya
bereya saba yirde har. Gwaha tityenbe, ‘Dawet
kura mamtinya nantinya yuntek goyen Al Kurury
untek yiner go ma yuner hinayir,’ yery saba yirde
hanyen. 12Der beler) gwaha mat saba yirde hikeb
naninya milinya farary yurde hitek goyen gwaha
ma yirde hagyen. 13Irdeb asetin) yagot mata gore
bitir) pet titir) hay geb, Al Kurunyen merebe dawet
mali kura yara irde hanpyen. Mata kurabe gago.

Mata budam hoyar wor gwaha po tey hanyen,”
yinyin.
Da det belenbe Al Kurun dilinde al bulun iryen?
(Matiyu 15:10-20)

14 Be, Yesu beler al gabu iramirn go hoy yirdeb
sopte gaha yinyin: “Merene kenkela palna irde
miy nurnan ko. 1516 Binge daminbe iginy yitiy
mere goya dula ter ter) matatinya goyen keykela
ma gama irtekbe Al Kuruy dilinde bulur dinyer
yen hanyen gega, gore epte ma buluy diryern.
Dawet al binyde forok yeke mata bulur tiyyer gore
gab buluy iryen,” yinyin.*

17 Be, al gabu kururn go yubul ten) kury ya binde
hurkunbe komatmir) yago beler) siraw mere gote
min nin gusunarn iramir. 18 Irkeb Yesu belen,
“Der) wor gwahade po, go ma nurde hary? Dawet
kura tey niyyer) gore daha mat Al Kurur dilinde
bulun iryenn? Epte moy. 19 Det niyyern gobe
kun dufayminde ma kuyer, araynernde kunbe kat
kuyen,” yinyin). (Mere gate minbe bingebe bulury
minmor), netek ala po yer yiryir).)

20 Be, Yesu beler) saba goyen basar hern gaha
yinyin: “Al bijde mat dufay bulur forok yer) mo-
honde mat kat kuyer) gore gab Al Kurury dilinde
buluy iryern. 21 Al binde matbe det bulur) gahade
forok yen hanyen: dufay buluy bulugen, leplep
mata, kawe mata, al gasa yirke kamde kamde
mata, al berem yar) beler bere hoyar) duwan yird
yird mata, 22-23 det ug po yad yad nin dufay hery

* 7:15-16: Asan hoyandebe gahade hi: “...tikiy iryen. 16 Al kura
nurtek kenem nuryer,” yinyir).

hen mata, al buluy yird yird dufay, al usi yird yird
mata, ulinde po amar hetek dufay po gama ird ird
mata, kadom igin) mat hike yenenbe danirn neybe
gwahade moy yer) nurd nurd mata, mere buluy
mat tey) tery) mata, parpar mata, kumhaka mataya
gore gab al biyde mat forok yer Al Kuruy dilinde
al go buluy irde hayyen,” yinyir.

Fonisia bereyen dufay sanin
(Matiyu 15:21-28)

24 Be, Yesube tiyun go tubul tey Tair taun
bindere kurir). Irde al beler gor hi yer) nurd nurd
goke bada heybe ya kura goyen bana hurkuy
balminy gon hinhin. Gega yer gor hi mere
momol) gobe gwaha mat kura bana kertek ma
hirin. 25 Gwahade ningeb bere kura wiriy dirner
ungura ketal urtiny gore Yesuyen mere momoy)
nurdeb goyare po war Yesu kahar minde katey
dokolhoy yugulun tiyyin. 26 Yerjbe Yuda mar bere
mor). Siria nanare nir Fonisia taunde gor kawary
hiriy. Be, bere gore war) wirir urgura ketal urti
minyarn goyen Yesu beley ungura takira tiyyer
yern) esen) mere iryin. 27 Irkeb Yesu belen Yuda
marya al min hoyanya goke tagale yer maya
mere mat gaha inyin: “Diriyy yubul tike yery wa
binge nenar. Dirinde bingebe kulu epte ma
yuntek,” inyin. 28 Gwaha inkeb bere gore wol
henbe, “Be, Doyay Al Kurun. Mere taha gobe
fudinde. Gega dirir dula tike binge dikyer katkeb
kulu wor nene hanyen,” inyin. 29 Irkeb Yesu
beleny, “Be nin, mere gobe igin mat wol haha
geb iginge kwa. Ungura bulunbe werge tubul
tiya geb,” inyin. 30 Irkeb bere gobe yaminde

kun wirigbe ungura go tubul teyy kuke igin her
gasunde ferde hike kinyiry.

Yesu belen al melak kandukya kirmin titminya
sope iryin

31 Be, Yesu go Tair taun sinakyan tiyun hap
goyen yubul ter Saidon taunde kuriy. Gor matbe
kurkun Galili fe ala kurun sinayan mat kunbe
Dekapolis nagnare kuriy. 32 Irkeb kura mar beler
al kura kirmiy titmiy irde melak kanduk geb
mere keypkela ma ter) hiyen al goyen ter yer hitte
war) hanir kerde sope ird unwor yer) eser) mere
iramir.

33 Irkeb Yesube al budam hinhan goyen yener
al go mur po ter tapat irde haniny faw yade al
gote kirmin) bana yerdeb haniy meyar irde al
go melak sisan uryin. 34 Irdeb al go buniner
kenenbe Al Kuruy gusunyan irdeb al go “Efatal!”
inyin. (Mere gote minbe “Fegela!”) 35 Goyare po
al go kirmiy wuk yirin, irde melak kanduk go
hipirker) heke mere kenkela tiyyiy.

36 Irkeb Yesu belen al buda go, “Mata ken-
har gake tagalde ga ma!” yiner hayhay yiryiy.
Goyenbe hayhay yirmary hiriny gega epte mor.
Mata tinery kenamirn goke tagalde tururu urde
tukun hinhan. 37 Yesu belery kirmirn titminya
melak kandukya minyar) al sope iryin goyen gote
mere momor nurdeb al budam hurkunkat tenbe,
“Yer) det yirde hi gob igiy ala po. Kirmiy titminya
melak kandukya minyar mar wor sope yirke igiy
hen hay!” yamiy.

8

Yesu belen al 4,000 binge yunyin
(Matiyu 15:32-39)

1 Be, Yesu go Dekapolis nana bana goy hin-
hin goya goyenbe al budam tebary gabu iramiy.
Goyenbe binge go kura netek minmor) hekeb Yesu
beley komatmiryy yago hoy yirde gaha yinyiy:
2 “Nebe al buda ga buninery yenery hime. Neya
hike kuy kuy yerenkek hihi. Irde bingem mor
geb, go kura netek minmon har. 3 Al kurabe nana
gisaw mat wayar). Ningeb binge nenmin mor
tiyuntinde kunay yiney gob kurabe kur) belenyar
kamnayin,” yinyin. 4 Gwaha yinkeb komatmir
beley), “Tiyun binde minmor bana gabe dare arar
kuy binge yawary yuntek?” inamin. > Irkeb Yesu
belen, “Bingebe dahade han?” yinen gusunay
yiryin. Irkeb, “Beretbe 7 har),” inamiy).

6 Gwaha iner) yawar unkeb Yesu beler) al gabu
iramirn goyen, “Megen kepernar),” yinyir). Irdeb
beret 7 go yade Al Kurury igin) nurd uner) yubala
ten al gale yirnay yern komatmin yago yunyip.
Yunkeb komatmir) yago beler al gale hey yunke
namirn. 7 Makan dapna mukner kura goyen wor
yade Al Kururg igin nurd uner komatmin yago
yunkeb go wor al gale yirde tukamir. & Irkeb
al buda kurury goyen binge go nene ep wor po
namin. Irkeb Yesuyen komatmin yago beley
binge dikperny goyen gabu yiramirn gobe tiri 7
gwahade makirn hetek hamirn. 9 Gor bifjge namir
mar goyen al parguwak po kapyar haminbe
4,000. Be, Yesu beler al buda goyen yinke bur
yamin. 10 Irkeb Yesuya komatmir) yagoya hakwa

hende hurkunbe Galili fe ala kuruy sina kurhan
Dalmanuta nayare kwamirj.

11 Be, gon kukeb Farisi mar kura beley war
Yesu tuyan urniy yenbe, “Al Kurunyen tarende
mata tigey turnuy yarn kura dikala dira,” iney
gusunarn iramin. 12 Irkeb Yesu go binde kan-
dukyer wor po nurdeb, “Danir geb gayenter niry
marbe Al Kurunyen mata tiner) niry po gusunai
nirde han? Fudinde wor po dinhem. Epte ma
mata tiner) kura dikala direr),” yinyip. 13 Gwaha
yinenbe yubul tery hakwa hende mulgarn her
hurkury fe ala kuruy goyen sina kurhan wor
komatminya kwamir.

Yesu belen Farisi marte mata nin maya mere
mat yirin
(Matiyu 16:5-12)

14 Goyabe komatminbe binge yad yad nin bin
sir yeke beret unkuren po tery kwamir gobe hak-
ware hinhin. 15 Be, hakwa hende kuy henyabe
Yesu belery Farisi marya Herotyat saba bulur
gore alya bereya budam gote dufaymin buluy
irde hiyen goke saba yirde hayhay yirdeb, “Farisi
marya Herotyat mata nir kenkela her ga hinayin.
Gobe yis™ yara geb,” yinyin. 16 Gwaha yinkeb ko-
matmir) beler), “Birjge kura ma yade wayhet goke
tenbe gago dina,” yey yinger ulin sege iramir.
17 Irkeb Yesu beler) yener bebak tenbe gusunany
yiryin. “Danir) geb bingenininy minmor) yer) hay?
Da beleq bitin pet teny hike dufaytin) mur kura ma

* 8:15:  Yishe dirnen murn kura palawa bana kerkeb hilyay
kuyeny go gwahade yara Herotya Farisi maryat mata bulunbe
gwahade goke Yesu beleny hayhay yiryirn.

wuk yer) hi? 18 Diwiltinya kirmintinya minyan
gega, danirn mata ter) hime gayen nenery nurde be-
bak ma ter) han? 19 Beret siptesornor yade yubala
ter) dunmeke 5,000 al yunarn gote diknenbe tiri
dahade makiy yirtek goyen gabu yiran?” yinyir.
Gwaha yinkeb, “Tiri 12,” inamiy. 20 Irkeb sopte
po, “Munary beret 7 yade yubala tery dunmeke
4,000 al yunharn gote dikpery gabu yirharn gobe
tiri dahade makir) hetek hahan?” yinkeb, “Tiri 7,”
inamin. 2! Gwaha inkeb, “Go yenenbe dufaytin
mur kura ma wuk yer) hi?” yinyir.

Yesu belen Betsaida nin al dilin titmin kura sope
rym
22 Be, Yesuya komatminya gob kurn Betsaida
taunde forok yamir. Irkeb al kura beley) al diliy
titmin kura goyen tawanbe, “Al ga sope ird ird
nin sisan ura,” iner eser) mere iramir. 23 Irkeb
Yesu beler al diliy) titmir goyen haninde tanarde
tiyuy) sinare tukuriy. Tukunbe diwilinde meyar
ter) haniy beler busar henbe, “Det kura yenha?”
inen gusunay iryin. 24 Gusunar irke nankener
tukunbe, “Albe he yara yenern himeke kur war
tey han,” inyin). 25 Irkeb sopte po Yesu beler) al go
dilinp hende hanin kiryiy. Irde hanir tubul tikeb
dili hol irde nankinyiny. Irdeb dili wuk yeke
kenkela wor po dawet yinyirn). 26 Irkeb Yesu beler,
“Betsaida taunde gar ma mulgarn herny kwayiy,”
inkeb yaminde kuriy.

Pita belen Yesube al gwahade yen tagalyin
(Matiyu 16:13-20; Luk 9:18-21)

27 Be, Yesu go komatmir yagoya Betsaida taun
goyen tubul tey) Sisaria Filipai taun gote sifakyar
tiyur) mukpery muknery goyen fole yirde kupy
henyabe, “Ne gakeb al belery ganuy yeny han?”
yineny komatmiy gusunay yiryinp. 28 Irkeb ko-
matmirn belen wol hepbe, “Al kura belery gebe
Yon Baptais, kurabe Elaia, munar kurabe Al
Kuruyyen mere basar al kura yer) har),” inamir.
29 Irkeb Yesu belen, “Munarn denbe daha yer
han?” yinkeb Pita belery wol henbe, “Gebe Me-
saia,” inyin. 30 Gwaha inkeb Yesu beler, “Al kura
momol) ma yirnayin,” yiner) hayhay yiryir.

Yesu belen kamde kamdemin ge bebak yiryin
(Matiyu 16:21-28; Luk 9:22-27)

31 Be, Yesu go saba yirde henyab gaha yinyin:
“Ne Al Urmin gabe ulne misiy kuruy kater.
Irkeb Yuda marte doyar mar parguwakya
Al Kuruy doloy ird ird mata doyar marte
karkuwanpminya Moseyen saba marya Kkurup
goreb ne nin biyy ar yekeb sabane nurtek ma
yirkeb mununke kamer. Goyenbe yerenkek
hekeb sopte huwarer,” yinyin). 32 Yepbe mere
kenkelak po bebak yiryiy. Irkeb Pita beley), “Geya
mur kura mere tiyye,” inex Yesu yer) mur po tey
tapat irde iney tenbe, “Mere taha gobe igin ma
nurhem,” inyin). 33 Irkeb Yesu beler) piner) nurd
unen harhok unenbe komatmin hoyan goyen
yener) henya Pita goyen inern tenbe, “Satan, war
harhokne belen) kwa! Begerbe alyen dufay bele
po makin hitin hi. Al Kurupyen dufay nin ma
nurde ha,” inyir.

34 Gwaha inenbe al buda kurun gor hinhan
goyen hoy yiryiny. Irkeb wary komatminya gabu
irde keperamir). Irkeb Yesu beler) tumnande gaha
yinyin: “Al kura ne gama nire yer nurdeb yinger
ge ma nurde ne niy tey iginy kanduk tey kamer
yern) nurde gab gama niryer). 35 Ningeb al kura
yingen ge po nurde hiyenbe Al Kuruy beler piner
nurde unkeb Al Kuruyyen dirin) ma hiyyey. Gega
al kura neya mereneya nin) nurde goyen goke
kanduk tiyyery gobe Al Kururn beley igin nurde
unyern). 36 Al kura merene ma gama irde megen
niyy samuy yade pipkatoka irde, ‘Ne ep hihim,
yer) nuryer gega, kame kamde kak alare kuyer
gobe igin ma dahade? Gobe igin mor. 37 Al
kura kak alare kuyenbe dahadem detmirn gore
kak alare mat tumulgarn tiyyen? Go wor epte
mor). 38 Al Kurun) harhok unery mata buluy po
teny hay nalure gayen al kura ne niry memya
hery merene ma tagalde hiyery gobe kame ne Al
Urmirn gare wor Nanner tarer turnury yar tery
miyonmin wukkern wor po goya katenya goyenbe
al gote matamiy goyen wol heybe yer) ge memya
hewer),” yinyir.

9

1 Be, Yesu go gwaha yineqbe, “Fudinde wor po
dinhem. Dery gar huwarde harn gayen kuratiy
kurabe go ma kamdeya Al Kurun belen alya
bereyamin doyan yird yird goyen sanin minyan
forok yeke kennayir),” yinyir).

Yesu ulin hoyan hirin
(Matiyu 17:1-13; Luk 9:28-36)

2Be, gor mat nana fay 6 hubu hekeb Yesu belery
komatmir) karwo Pita, Yonyabe Yemsya po yade
dugu kurugnde kura gor hurkuriy. Gorbe yerq
po hinhan. Irkeb Yesu go mel gote diwiliyy mar
po ulin hoyan heke kenamirn. 3 Irkeb Yesuyen
ulinhor yerde hinhin gobe tukfor yern faykek
wor po hepbe sornon minyan hiriy. Megen
niy al beley det kura halke epte ma wor po
gwahade hiyyer). 4 Gwaha ter hikeb goyare po
Moseya Elaiaya forok yen Yesuya mere ter hike
komatmin belen yenamin. > Irkeb Pita beley,
“Tisa, garbe igin wor po ningeb, ya yok karwo
yirtek. Kurabe ge niny, kurabe Mose niy, irde
kurabe Elaia nin,” inyin. 6 Go inyin gobe Pitaya
kadom waranya goyen kafura wor po hepbe
gwaha kura yihim yer) ma nurdeya gogo mali
ga mere tiyyinp. 7 Irkeb goyare po gagap kura
forok yer alu yuryin. Gagap bana gonbe al melak
kura nuramirn. Mereminbe gahade: “Gabe Urne.
Yenbe bubulkunne wor po. Ningeb yende mere
po nurde gama irde hinayin,” yirir). 8 Be, mere go
nurdeb goya goyen po nankenamirn gega al kura
ma kenamir. Yesu po hike kenamir.

9 Be, Yesuya komatminya gobe gasurn hinhan
goyen tubul tery mulgay hey katamirn. Katey
henyabe Yesu beler), “Mata kenhar gake al hoyar
kura momor ma yirnayiyp. Ne Al Urmir gare
metere mat huwarer goyare gab momor yir-
nayin,” yiner) hayhay tarer) po yiryiy. 10 Irkeb
meremir go nurdeb komatminbe yingey ulin, “Al
kamtinbe dahadem metere mat huwaryen?” yer
kadom gusunar gird tiyamin. 11 Irdeb, “Munar

danin geb Moseyen saba mar beley) al kura Elaia
beler) meter) tey) hinhin gwahade meter titek al
go wa meher hery wake gab Mesaia wayyer yer
hanyen?” iney Yesu gusunar iramin. 12-13 Irkeb
Yesu belery wol heybe gaha yinyir: “Al kura Elaia
yara meter titek al go wa mehern hey war det
sope iryey yern) hanyen gobe fudinde. Goyenbe al
gobe yern) wa bikkery wayury. Irkeb Al Kurunyen
asande mere kayamirn gwahade goyen po al beler
gwaha irtek yery nurde hinhan gwahade po buluy
buluy iran. Ningeb ne Al Urmirn gayen wor
Al Kurugyen asarnde mere kayamin gwahade po
kanduk kuruy tey ulne misin katery kamep,”

yinyir.

Yesu belen dirin ungura minyan sope iryin
(Matiyu 17:14-21; Luk 9:37-43a)

14 Be, mel goyen mulgarn hey katepbe al buda
kurury gabu irtiy) bana gorn Yesuyen komatmir
hoyaryy goya Moseyen saba marya kadom mo-
honde tey hike yenamir. 15 Gor gabu iramir) mar
gobe Yesu wayer) tiya yer) ma nurde hikeya wake
keneybe hurkunkat wor po tenbe pere irnir yer
kup yen kwamiy. 16 Irkeb, “Daniny kadom mo-
honde ten) han?” yiney gusuyay yiryirn. 17 Irkeb
gabu kuruy bana gor al kura beler) wol heqbe,
“Tisa, urne ungura beler ketal urke mere ma ter
hiyen goyen ge hitte ter) wayhem. 18 Kurarebe
ungura gore ter) megen temeyke dadilok mo-
honde ala hern misin yirnedek irde ulinp horam
heny hiyen. Komatge yago gayen, ‘Ungura go
takira tinary, yinhem gega yenbe epte morn,”
inyin. 19 Irkeb Yesu belery meremirn goyen wol

hepbe, “Denbe dahade? Dufaytiny tarer mor.
Gayak ga deyya hityen? Diriyy go tawanary,”
yinyin.

20 Be, diriny go Yesu hitte tawayamir. Tawakeb
ungura gore Yesu keney goyare po dirin) go ham-
bor irde tery megen karn karn irkeb dadilok hol
yirinp. 21 Irkeb Yesu beleny dirin nanin goyen,
“Garbam ga daha napa tirin?” inern gusunay
iryin. Irkeb wol henbe, “Dirin hankapok hinhinya
po. 22 Ungura belery maymeke kami yer) fe alaya
kak alaya bana tery temeyde hiyen. Nn]geb ge
epte kenem buniyey dirde fararn dura,” inyir.
23 Gwaha inkeb Yesu beleyy wol henbe, “Tarery
minmoi) yer nenery gusurarn nirde ha? Al kura
ne nin dufaymirn sayin irde hiyepbe det kura
epte ma meteyer iryern,” inyin. 24 Irkeb naniy
belen goyare po wol heybe, “Dufayne ge nir) tarer
irhem geb, faray nurke dufay budam budam ma
hewer),” inyir.

25 Be, Yesu go al buda goyen war gabu irke
yenenbe ungura goyen iner tenbe, “Kirmin tit-
minya mohor) kattigyat ungura, ne gare ginhem,
diriy ga tubul tery kat kwa! Irde ma wor po
mulgay hawayin!” inyin. 26 Irkeb ungura go
kekew teq diriyy goyen hambor buluy po irde
tubul tey) kat kuriy). Dirin) go kenaminbe ugalam
mor), kamtin) yara heke keneqbe al kura beler,
“Ey, kama!” yamin. 27 Gega Yesu belen haninde
tanardeb isan heke huwaryir.

28 Be, go kamere Yesube komatminya ya binde
hurkaminp. Hurkunbe komatminy yago belen,
“Dahade ningeb nenbe ungura go takira titekeb

merenininy ma nura?” iner gusuyar iramir.
29 Irkeb Yesu belery wol henbe, “Ungura gahade
gab Al Kuruy gusunarn irke tarey dirke gab igiy
takira tinayin,” yinyi). 30 Be, Yesube al yener
yilwa yirde balmin kury hininyy yer) nurdeb tiyur
go tubul ter) balmir Galili nana goyen fole iramir).
31 Gobe komatmirn buda goyen saba yirde hinhin
geb gogo tiyyinp. Yenbe komatmin saba yirde
henyabe, “Ne Al Urmir gabe al kura beler) tagalde
nunke megen nin al belery nad buluy buluy
nirde mununke kamer). Gega yerenkek hekeb
sopte huwarer,” yinyin. 32 Goyenpoga komatmir
yagobe mere gote mirn bebak ma tiyamir). Irdeb
miy goyen tagalke bulurn nurtek yeynbe gusuyary
ird ird niy) kama hamir.

Ganun albe denem kurun wor po?
(Matiyu 18:1-5; Luk 9:46-50)

33 Be, Yesuya komatminya Kapeneam taunde
forok yamirn. Irdeb ya bana hurkugbe, “Belenbe
danin kadom mohornde tahan?” yiner) komatmir
yago gusunar yiryirn. 34 Goyenpoga mel gobe war
henya, “Ganunbe folek geb, doyarn al hiyyen?”
yen) kadomde tiyamir geb, goke memya her mere
ma tiyamir). 35 Irkeb Yesu go keperdeb komatmir
12 tumnarn hoy yirdeb, “Be, al kura, ‘Al Kurur
dilinde depne yan hewe,” yiyyenbe yingern ge
ma nurdeb al hoyay kuruy gote meter almiy
hiyyern),” yiney saba yiryin. 36 Irdeb Yesu beler
diriy dirnerny kura komatmir) yago hinhande gor
hinhin goyen tery besa irdeb, 37 “Ne nir tey al
bulunern kura diriy) gahade gayen gargar iryer
gobe ne niryer). Munary al kura ne igir) igin niryer

gobe ne po ma niryen. Nad nerke wamirin al
goyen manary igiy igin iryer,” yinyir.

38 Irkeb Yon beler) nurdeb, “Tisa, al kura nende
al morn gega, denger ungura yakira tery hike
kenenbe utay irtin,” inyif). 39 Irkeb Yesu beley
wol henbe, “Utar) ma irnayin. Al kura ne degnner
Al Kururnyen sayinde mata tiney turnur) yar forok
iryer) gobe daha mat tigiri tery buluy) niryeny? Epte
mor. 40 Al kura asogo ma diryer) al gobe nende
al. 41 Fudinde wor po dinery hime. Al kura dey
deneynbe Mesaiayen albe gago yen bebak tepbe
ne nin ter) fe kura dunyer gobe murungem tiyyer
Wor po,” yinyir).

42 Be, Yesu belerj sopte gaha yinyin: “Goyen-
poga diriny) gahade gayen ne niry) dufay hekeya al
kura belery mata bulury tiyi yer biy tiyyer) al gwa-
hade gobe hora kurun kura ten biginde fer terq
makar alare temeytek yara. 43-44 Ningeb hange
kura mata bulunde gukukeb walayiyy. Hange
unkurer po ter) Al Kuruy hitte hurkayirn wor igir.
Morngo hange irawakde hiriryer) gore kak kamde
ma hiyen bana gon gukuriryern.® 4546 Kahange
kura belery mata bulunde gukukeb walayin. Ka-
hange titmin) hey Al Kuruy hitte hurkayiy wor
igin. Moygo irawakde hiriryer) gobe gore kak
alare gukuriryen. Ningeb hangeya kahangeya
kurhan kura waltinenbe mata bulun huginer

yubul tiyayin gogo.f 47 Delge kura belery mata

* 9:43-44: Asarn kurarebe: .. gukuriryeyn. 44 Gorbe kundu
huginern benbon ter) hinayin. Irdeb kak gobe go ma kamde hiyen.

T 9:45-46: Asan kurarebe: ... gukuriryen. 46 Gorbe kundu
huginen benbon ten hinayin. Irdeb kak gobe go ma kamde hiyen.

bulunde gukukeb marayiny. Delge upkuren po
henya Al Kuruy) hitte hurkayiny wor igiyy. Moggo
delge tumiy hiriryery gobe gore kak ala bana
gukuriryer. 48 Gorbe kundu huginen benbon ter
hanyen. Irdeb kak gobe go ma kamde hiyen.
49 Dapna faw urke bida ma hey ulyande po
hanyen go gwahade goyen, kak alare hary mar
kuruy gobe kak belery huginen kumga yirtinde
gwahade po hinayin. 50 Be, fawbe det igin gega,
hapek hubu hekeb daha mat hapek go sopte
gasuner irnayin? Ningeb dindikery goyen faw
hapek minyar gwahade yara hery gab hinayiy.
Irdeb biti) kamke awalikde po hinayiy,” yinyir.

10

Ire unya hen hen mata
(Matiyu 19:1-12; Luk 16:18)

1Be, Yesuya komatmir yagoya taun go tubul tey
Galili nanare mat Yudia nanare kwamir. Irdeb
gor mat kuy Yodan fe sina kurhan Perea nanare
kwamirn). Kukeb al budam sopte yey hitte wary
gabu iramin. Irkeb yende matabe gwahade go
ningeb saba yiryir.

2 Gwaha ten hikeyabe Farisi mar kura wan
tunay urniy yeybe, “Al beler) berem takira tiyyer
gobe Moseyen sabareb mata huwak yitin?” iner
gusunar iramin. 3 Irkeb Yesu belery wol heqbe,
“Goyen mata gokeb Mose beler) asande daha tey
hinayiy yen kayyin?” yinyin. 4Irkeb mel gore wol
henybe, “Moseyen sabarebe, ‘Al kura berem takira
tiye yenbe igin asay kan unenbe takira tiyyer,’
katin hi,” inamir. 5 Irkeb Yesu belen, “Tonantin

tarer) wor po saba ma nurtek goke tenbe Mose
beleny asan gogo kan dunyin. 6 Gega hankapya
wor po Al Kuruy belery megenya nagnkinya irde
det kurun gayen yiryinyabe al irde bere irde
iryi. 7 Gwahade ningeb albe naninya milinya
yubul ter) kuy beremya gabu hiriryer). 8 Irdeb
irawa goyen upkurer po hiriryer. Ningeb irawa
goyen hoyar) hoyary ma hiriryen. Upkurery po
hiyyer. 9 Gwahade geb Al Kuruy belery bereya
alya gabu hen hery mata goyen irtiy) go dey al
beley epte ma walde bur yirnayin,” yinyir.

10 Be, sopte hurkuny ya binde henyabe ko-
matmirn yago beler mere goke gusunay iramiy).
11 Irkeb Yesu beley wol henbe, “Al kura berem
takira ter) bere hoyar tiyyer) gobe Al Kuruy beley
al gobe berem bikkek tubul ter leplep mata tiya
yerq) kinyer). 12 Bere kura ury mekerde al hoyar
tiyyen) gobe Al Kuruy belery bere gobe ur bikkek
tubul tey) leplep mata tiya yer kinyen,” yinyir.

Yesuya dirin muknenya
(Matiyu 19:13-15; Luk 18:15-17)

13 Be, al kura mar belery dirinmin mukner
goyen Yesu belen) hanin tonande yerde taren heny
her ge guram yiri yen) yawar) hikeyabe komatmir
yago belen al goyen yiney tiyamin. 14 Gwaha
yirke yenenbe Yesu go bin ar yekeb komatmir
wer) goyen gaha yinyin: “Diriy) mukyey go yubul
tike ne hitte wanay. Utary yirde ma. Al kura Al
kurunyen diriry wor po hiniy yenbe dirin) mukyer
yara henayiny. 15 Gabe fudinde wor po dinery
hime. Dirinbe taynern yufuk bana hary gwahade
goyen al kura Al Kurunyen yufuk bana hime yer

ma nuryernbe epte ma Al Kurunyen diriy hiyyer,”
yinyin. 16 Gwaha yinenbe dirir) muknperq go yade
besa yirde haniy tonanyan yerde guram yirde
sayin yiryin.

Samunmin budam minyan al
(Matiyu 19:16-30; Luk 18:18-30)

17 Be, Yesube gor mat hako ga kwey tey
hikeyabe al kura kup yeny wanbe kahary minde
katey dokolhor yugulury tenbe, “Tisa, gebe al igiy).
Goyenbe neb daha tey gab igin) Al Kurunyen diriy
wor po hewen?” iner gusunarn iryin. 18 Irkeb
Yesu belery wol henbe, “Gebe ne nenenbe megen
niy saba al igin) kura yer) nurd nuner) ha? Mor,
nebe megen gar nin mor). Megen niy al kura
igin minmon, Al Kururn mur po gab igin. 19 Gebe
Moseyen sababe nurde ha. Al ma gasa yirke
kamnayir), bere hoyary kura duwan ma yirde
hayir), kawe ma ter hayir), al usi ma yirde hayiy,
al usi yirde detmirny ma yade hayiry, momkeya
nanakeya palap yirde hayiyn,” inyin. 20 Irkeb al
goreb, “Tisa, ne diriy) henya po saba goyen nurde
gama irde warn way gago hime,” inyin). 21 Irkeb
Yesu beley) al go kenenbe binyde bubulkunne wor
po yer nurde unenbe, “Gebe dawet upkurer po
son hen ha geb, kun samunge tumnan yukury al
buninen det migmorn mar goyen yunen tukayin.
Irkeb Al Kuruy beler nere hihi yer) ginyey). Irke
gab warn gama nirayin,” inyinp. 22 Gega al gob
samunmin budam wor po geb, mere goke kan-
duknern nurdeb bin) bida heke kurir.

23 Gwaha tike kenenbe Yesu go komatmir yago
goyen, “Al samunmin budam minyan) marbe Al



Mak 10:24 xlvii Mak 10:29-30

Kurur dirneny wer hery henbe metenen wor po,”
yinyir). 24 Be, mel gob al samunmiy budam
gobe Al Kuruy belen guram irkeb gogo yep
nurde hanyen geb, mere go nurdeb dinon kok
yaminy. Irkeb Yesu belery gaha yinyin: “Mel,
Al Kuruy dirnen wern hen henbe metenen wor
po. 25 Dapya kururn kamel belery amil hararn her
hery kutum yamer dirnern muy wor po goyen
bana epte ma hurkuyery. Gwahade goyen po
al samungmin budam wor Al Kuruy beler alya
bereyamiry doyar yirde hi bana gor epte ma
hurkunayir. Nifgeb dawet irawa gobe tumyande
metener gega, daminbe metener wor po? Gobe
samurnmin budam minyar al gore Al Kurur beley
alya bereyamir) doyar yirde hi bana gor hurkuy
hurkurn gobe metenern wor po,” yinyir). 26 Gwaha
yinkeb komatmirn gob hurkunkat tenbe, “Ningeb
ganui) po ga epte Al Kurur diryern wer henayin?”
yey yingen ulin kadom gusunay gird tiyamin.
271rkeb Yesu beley) yenenbe, “Gobe alyen tarende
epte mor. Gega Al Kuruyyen tarendebe epte. Al
Kurugbe al beler) metenjer) nurde har goyen igiy

ala yiryer),” yinyir.

28 Be, gwaha yinkeb Pita beley, “Nenbe gama
girnin yey detninin tumyay yubul titirin,” inyir.
29-30 Trkeb Yesu belery gaha yinyin: “Fudinde
wor po dinery hime. Al kura neya ne niy yi-
ti mere iginya goke tey yamir, kulinya itinya,
hayminya babamya, milinya naninya, diryper
wei), irde metenymir) yubul tiyyer) al gobe megen
hiyenya gayen wolminenbe det yubul tiyyer
goyen folek kuruy wor po yawaryer. Gega go

hendebe kanduk manar ter) hiyer). Irdeb kame
Al Kurunya awalik hery yeyya hugiyer hiriryer.
31 Goyenpoga al budambe al hoyar) folek denniniy
yan yen nurde harn mar gobe Al Kurury beler
degem moy yiryer). Munar al kura al maliyer
yeq) nurde hay marbe Al Kurury beler degem yar
wor po yiryer). Gobe al budam meher henayir
marbe kame wor po henayin, munar al kamere
han marbe meher henayin go gwahade goyen,”

yinyir).

Yesu kamde kamdemin ge sopte momon yiryin
(Matiyu 20:17-19; Luk 18:31-34)

32 Be, Yodan fe tubul tery Yerusalem hurkury
hepyabe Yesu go mehende kuy hinhin. Irkeb
komatminbe Yesu go Yerusalem hurkur hurkur
niy kafura ma hery kur hike kenegbe diliyy fot
yamirn. Irkeb al hoyar kame gama irde hinhan
mar go manar kafura hamin. Irkeb Yesu gore
sopte komatmirn mur po yapat yirdeb mata gwa-
hade forok yen nunyer yenbe goyen goke gaha
yinyin: 33 “Ner) Yerusalem hurkur hite gayenbe
ne Al Urmir gayen gor nin mar belery Al Kuruy
doloy ird ird mata doyar) marte karkuwaygminya
Moseyen saba maryat haninde nernayiy. Irkeb
mel goreb kamyery po yenbe nad Yuda mar
mor al min hoyan haninde nernayiny. 34 Irkeb
mel gore sukal nirde meyay nirde nusulak tey
tenbe mununke kamer. Goyenbe yerenkek hekeb
huwarer),” yinyiy).

Yemsya Yonyat gusunan
(Matiyu 20:20-28)

35Be, Sebedi urmin warar Yemsya Yonya beler
Yesu hitte Wal)be “Tisa, dawet kuran gusuyar
giryekeb igiy irde dunayin?” inaryum. 36 Irkeb
Yesu belen, “Da ird duni yen ninen har?” yern
gusunay yiryinp. 37 Gwaha yinkeb wol heqbe,
“Gebe denge turnyuy yan hiyyenya goyenbe deyya
wa denderery yar dirayin. Irkeb geya sosora
heybe al doyay yirde hitek,” inaryum. 38 Irkeb
Yesu beley), “Meretirin) gobe mir) ma nurde henya
gusuyar nirde har. Ningeb ne belery Al Kurugyen
dufay gama irde kanduk tewer) gwahade goyen
der manay igiy tiriryen?” yinyin. 39 Irkeb wol
hepbe, “Deyya epte,” inaryum. Irkeb Yesu beler
gaha yinyin: “Ne belery Al Kurunyen dufay gama
irde kanduk kurur) tewer) gwahade gobe der wor
igiy tiriryer). 40 Gega dentirin yan hey ketalner
derd derd sargiy pota irde duner) duney gobe nere
meter) mor. Tarer gobe Al Kurur beley) al basina

yirtiny mar goyen yunyer,” yinyi.

41 Be, komatmin kadom 10 gore mere go nurdeb
Yemsya Yonya nin biy ar yamirn. 42 Irkeb Yesu
beley tumnay hoy yirdeb gaha yinyin: “Megen
niy doyary mar karkuwagbe al doyar yirhet usi
ter) yingern ge po nurde kanduk yuner hanyen.
Irde yende metery marmiry manar dexniniy yai
hihit yery) nurdeya al kanduk yuner hagyen.
43 Gega denbe gwahade morn. Al kura den hapg
bana gayen fole dirde ne po denne yar) hewe yer
nuryer al gobe yinger ge ma nurde dende metey)
al po hiyyer). 44 Ningeb al kura doyarn al hewe
yenbe yingen ge ma nuryer. Irde almin ge po
dufay her yende metey al po hiyyer). 4> Gwahade

ningeb ne Al Urmin gayen wor al belen igiy igin
nirnag yer ma katmir. Ne beley po ga al igin igin
yire yer) katmir). Irdeb darine wok irde kamer
goreb alya bereya kuruy gate mata bulunmiy
halde yunyer yer) katmir,” yinyir).

Batimeus diwilin titmin goyen nankinyin
(Matiyu 20:29-34; Luk 18:35-43)

46 Be, Yesu go gwaha tenbe komatminya Yeriko
taunde kwamiy. Kuy taun go tubul tey kupy
hikeyabe al kura diliy titmirn goyen beler) sinare
keperde al dawet kanar yirde hinhin. Al gobe
Batimeus, Timeus urmir). 47 Be, al gobe, “Nasaret
nify al Yesu way hi,” yeke nurdeb hokde po,
“Yesu, Dewit urmirn, ne ga nener fararn nura
be!” vyiriy. 48 Irkeb al budam beler inerq tep,
“Bada hawa!” inamir. Gega goyabe ug po hoy
yirin). “Dewit urmiy), ne ga nener) faran nura be!”
yirin. 49Irkeb Yesu kuy hinhin goyen meremir) go
nurdeb tek yer) huwaryin. Huwardeb, “Al go inke
wayi,” yinyin). Irkeb al diliy) titmir goyen, “Ge nir)
yerq hi geb, amar her) huwara!” inamir. 30 Irkeb
amar) henbe mene diba ulinhorminy hende niy
goyen tuguya ter) temeyde kururu uner Yesu hitte
kurin. 51 Kukeb Yesu beley, “Daha niri yery hoy
nirde ha?” inyiy. Irkeb al diwilin titmirn goreb,
“Tisa, nankenmewory wor po yer nurde hime,”
inyin. 52 Gwaha inkeb Yesu beley, “Dufayge
ne nin tarer irha goke sope girhem geb kwa!”
inkeb goyare goyen po dilin) nankenenbe Yesu kur
hinhin beler go po gama iryiy.

11

Yesu Al Kurunyen ya balem bana hurkurin

1Be, Yesuya komatmir yagoya gobe Yerusalem
binde binde hamir). Irdeb Betfage taundeya Be-
tani taundeya gor kwamir). Taun irawa gobe Olip
dugu dabayinde gor haryen. Be, Yesu beler) taun
kura hinhinde gor matbe komatmir) irawa kura
hulyan yirdeb gaha yinyin: 2 “Taun iroyenter iro
kuri. Kuybe donki foyer kura al go hende ma kuy
hitin goyen fende hike kiniryer). Kenenbe holirde
ter) wayiryer). 3 Al kura beler, ‘Gob daha terj har?’
dinkeb, ‘Doyarn Al Kuruy belen) gake yihi. Ningeb
her ga mor tumulgary tiyyery),’ iniryer),” yinyir).

4 Ningeb kunbe Yesu beley) yinyin) gwahade po
doyki goyen ya sinakde fey titi) kenaryum. 5 Irde
kuy hol irde hikeb al gor hinhan goreb, “Daha
irye yern) donki go hol irde har?” yinamir. ¢ Irkeb
Yesu beler) yinyiny) gwahade po wol hekeb yubul
tike tey) kwaryum.

7 Be, dogki go Yesu hitte tawanbe ulinhormiy
yugu tery dogki go hende ugamkeb go hende
hurkun keperde kurin. 8 Kuy hikeb al budam
Yesu go palap irnin yey ulinhormiy yugu ter
belenyan ugamamiy. Irkeb al kurabe Yesu tu-
ruy irnin yen belen umna ird ird nin patila
yuwalrnern walde yawayamir goyen belenyar sar
irde tukamin. 9 Al kurab mehen hekeb kurab
kame henbe tumnarn ala denem isan hery gaha
yamin:

“Hosanna!™

* 11:9: Hosanna gote minbe ‘Al Kuruy, ge po turung girde hitek!”

Doyar Al Kurunyen denpemde wary hi al gobe Al
Kuruy beley) guram irde tarer iryen!

10 Asininin) Dewit belery alya bereyamin doyarn
yirde hinhin gwahade yara
yerq) beler) doyar) diryer gobe Al Kurur) beley
guram irde sayir iryer.

Hosanna! Al Kurur, tarenge kururn wor po!”
yamir.

11 Be, Yesu go Yerusalem forok yenbe Al Ku-
runyen ya balem bana hurkuriy. Irdeb dawet
kuruny bana goyen yener tukurin. Gega nana
hubu hiriy geb, komatmir 12ya Betani kwamir.

Yesu Al Kurunyen ya balem bana hurkun ya
haran hirin
(Matiyu 21:18-19)

12 Be, fay urkeb Betani tubul ten henyabe Yesu
go binge iryin. 13 Irkeb fik he yuwalyey digula
urtin goyen kenenbe iginery minyarn daw yen kuy
kinyin. Kun minde mat nankinyin gega, iginer
minmor), yuwalyerq beley po aw urtiy kinyir). Fik
ferd ferd nalu mor geb, iginery minmor Kkinyir.
14 Gwahade kenenbe Yesu beleny he goyen, “Al
kura iginenge sopte ma niyyer,” inery karan
uryin). Irkeb mere tiyyin goyen komatmir yago
beley nuramiy.

15 Be, kun Yerusalem forok yenbe Yesube Al
Kurupyen ya balem koya belery po milgu irtiy
bana gon hurkuy al buda kuruy gor det damu
ten) hinhan goyen kwep kwep yirde yakira tiyyir.

Irde hora kapyan hen her martet gasuy yad
yabolor tery) nu damu tery hinhan marte keperd
keperd gasun manay yad yaboloy tery yunyiry.
16 Irdeb, “Damu ter) tende niry dawet ya balem
dilinyan goyar gore sopte yukyawar ma yir-
nayin,” yinyin. 17 Irdeb saba yirde heyyabe, “Al
Kurunyen asandebe, ‘Nere yabe megen niy al
buda kuruy gayen gare war gabu irde mere nird
nird ya hiyyer,’ yitiy) goyen ma nurde hanyen?
Gega deybe ya gayen ter) kawe marte bana kuy
kurn gasury irde har,” yinyin. 18 Gwaha yinkeb al
buda kurur gor gabu iramir mar gore meremir
go nurde dinor kok yamiy). Ningeb goke Al Kururg
doloy ird ird mata doyar marte karkuwagminya
pris buda gote karkuwanminya Moseyen saba
maryabe kafura henbe, “Daha mat kura mayteke
kamyen?” yen beley nif) nagkener hinhan. 19 Be,
wawur hekeb Yesuya komatminya gobe taun
kuruy go tubul ter) mulgan henbe hinhande gor
kwamiy.

Fik he torok yirin
(Matiyu 21:20-22)

20 Be, wampot Yerusalem mulgay hern kup
henyabe fik he goyen filgininde mat po torok
yitip kenamirn. 21 Kenenbe Pita gobe bin bak
yekeb, “Tisa, fik he karan urary gob torok yiyur
iro kena,” inyir). 22 Gwaha inkeb Yesu beler
wol henbe, “Dufaytinbe Al Kuruy nin po tarer

T 11:15: Hora kapyan hen her) marbe Roma gabmanyen horaya
Yuda marte horaya goyen al beleny yery yunke Al Kurunyen ya
balemde niy hora ter) wolmirner al go yunke gab Al Kuruy galak
yirde hanyen.

irnayin. 23 Fudinde wor po diney hime. Al kura
dugu gayen, ‘Kuy) makar alare kata!” iner) binde
dufay budam ma iryer). Irdeb dufayminde, ‘Mere
tihim gabe forok yer nunyer),” yer nuryer gobe
gwahade po forok yer unyer. 24 Gwahade ningeb
gago dinhem. Det kuran Al Kuruy gusuyay
irnayin) gob dufaytindebe tihit wor po yer nur-
nayin. Irkeb dende hiyyer. 25-26 Ningeb Al Kurun
mere irde henya kadtin belery buluy dirtin goyen
bitiy) bak yekeb goyare po halde yuney hinayir.
Irke gab Adotiny sayigmin kurun wor po goreb
dende wor halde dunyer,” yinyin.%

Yesu tarenmin ge gusunan iramin
(Matiyu 21:23-27; Luk 20:1-8)

27 Be, Yesuya komatminya goyen sopte kuy
Yerusalem forok yamin. Irdeb Yesu go Al
Kurunyen ya balem goyen koya milgu irtiy
bana hurkurn kuy warn ter hikeb pris buda
gote karkuwayminya Moseyen saba marya Yuda
marte doyary mar parguwakya belery yer hitte
wayamiy). 28 Irdeb Yesu gusunan irdeb, “Mata ter
ha gayenbe ganunyen denemde ter) ha? Ganuy
beley gwaha tey hayin ginkeb gago tey ha?”
inamin. 29 Irkeb Yesu beler) wol henbe, “Ne wor
gusunarn unkuren kura diren tihim goyen wol
henarn ko. Irke gab al goyen denemde mata ter
hime yery momor direr. 30 Yon Baptais beler
al baptais yirde hinhin goyenbe Al Kurupyen

¥ 11:25-26: Asarn hoyandebe gahade hi: 26 dey belery kadtin
buluy) dirtin) goyen ma halde yuner bitiry) bana po yerde hinayinbe
Adotin) tarenminy kurur) wor po goreb mata buluntiny goyen ma
halde dunyer.

denemde ma alyen denjemde? Momor nirnan!”
yinyin. 31 Irkeb mel go yingen ulin mere sege
irdeb, “Al Kurunyen denemde intek gob, ‘Munar
danin geb sabamiy goyen usi yery nurde gama ma
irde hinhan?’ dinyer),” yamir. 32 Munar alyen
denemde yetek gobe al buda kurur gob Yon Bap-
taisbe Al Kurunyen mere basarn al fudinde wor
po yen nurde hinhan geb, goke kafura hamiry.
33 Ningeb mel goreb, “Nepbe go ma nurde hite,”
inamin. Irkeb Yesu belern, “Ne wor mata ter
hime gayen al gote denemde ter) hime ma dinen,”

yinyir.
12

Yuda mar belen Yesu mayke kamyen gote maya
mere
(Matiyu 21:33-46; Luk 20:9-19)
1Be, gwaha teybe Yesu belery Al Kurur doloy ird
ird mata doyan) marte karkuwanminya Moseyen
saba marya Yuda marte doyar) mar parguwakya
goyen maya mere mat gaha yinyin: “Al kura wain
meter) harde koya kerde milgu iryin. Irdeb wain
fimiy gilyan) hen hen nin mete talde det gitik
iryinp. Irdeb wain meter go doyay ird ird ya
yok manay) iryiny). Irdeb meter) gobe metery mar
hoyarn) haninde kerdeb nana gisaw kurin. 2 Be,
wain fir) heke yad yad nalureb meter mir al gore
almin kura hulyay irke metery doyar irde hinhan
mar hitte wayyiyy. Wanbe, ‘Wain kura nunke
yad kwe,” yinyin). 3 Gega mel goreb al goyen
mayde mayde takira tike duliyy kuriny. 4 Gwaha
irkeb meter) alminy) hoyarn wor tery kerke wayyir.

Irkeb al gobe tonande mayde nanyar) irde buluy
buluy irde takira tiyamin. 5> Be, sopte po al
hoyary hulyarn iryiy. Gega al gobe mayke kamyir.
Irkeb meter) miy al beler) sopte al yad yerke wary
hinhan po goyenbe kurabe gasa yirde yakira ter
hinhan. Munay kurabe gasa yirke kamde hin-
han. Metery marmiy tumyar) buluy buluy yirde
hinhan. 6 Be, go po tike kuy kuy funanbe, ‘Urne
gab palap irnayin,’ yenbe urmirn bubulkunne wor
po yen nurde uney hiyen al goyen ter kerke
wayyin. 7 Gega wain meter) doyar irde hinhan
mar gobe kadom momor gird teybe, ‘Meter) gate
miy alyen urminbe gago ningeb, wake mayteke
kami. Gogab metery gate mir) al mingmor) hekeb
nen belen po tetek,’ yamirn. 8 Irdeb meter miy
al gote urmir goyen mayke kamkeb tukur meter
sinare gor temeyamir.

9 “Gwaha tikeb meter) gote miy al belery wanbe
daha yiryey yen nurde han? Gobe way gasa
yirke kamnayir). Irdeb metery go tey al hoyar
haninde kiryer. 10 Mere ga dinhem gate mir goke
Al Kurunyen asarnde katin) goyen kapyarn ma her
hanyen? Mere gobe gahade:

‘Ya yird yird mar beler) igi) moy yery nurde pel
iramin hora goyen al hoyarn beley tery go
hende ya safin wor po iryir.

11 Go iryin gobe Doyarn Al Kurury beler iryin.

Dilninindebe kenenmin kusamur wor po,’ yitiy
hi,” yinyir. Tikin 118:22-23

12 Gwaha yinkeb mel goreb, “Siraw mere gabe
ner ga po diney hi,” yery nuramir geb, goke igiy
ma nurdeb daha mat kura ter) fere tinir yey beley

niy nankenamiy. Gega mel gobe al buda kuruy
goke kafura heybe tubul tey) kwamir.

Yesu tunam urnin yen teks yad yad mata nin
gusunarn iramin
(Matiyu 22:15-22; Luk 20:20-26)

13 Be, go kamereb Al Kuruy doloy ird ird mata
doyarny marte karkuwanminya Moseyen saba
marya Yuda marte doyar mar parguwakya goreb
Yesu goyen meremde kura sor heke tenayir
yenbe Herotyen alyabe Farisi mar kuraya hulyar
yirke Yesu hitte kwamiry. 14 Kunbe, “Tisa, gebe
mere fudinde po ter) hayen. Irde al kura al denjem
yan) ma denem mor goke ma nurde hayen geb,
al niy kafura ma hey hayen. Irdeb fudinde mat
po Al Kurupyen mere tagalde hayen. Ningeb
gusunay kura girtek. Moseyen saba gama irde
hite mar gare Roma gabmanyen doyarn al ku-
rury Sisar niy teks kertek gobe igin ma dahade?
Untek ma, gogmin?” inamin. 15 Gega Yesu go
usi matamirn) goyen yenern bebak tenbe, “Danir
lomlom nirde han? Hora kura tawar nunke
kene,” yinyir). 16 Gwaha yinkeb hora mulowom
unkuren tawayamin. Tawakeb, “Gabe ganurnde
tonenya denemya har?” yiner gusunay yiryin.
Irkeb wol heybe, “Roma gabmanyen doyar al
kururg Sisaryen,” inamir. 17 Irkeb Yesu belep,
“Dawet kura Roma gabmanyen keneypybe Roma
gabman po unen hinayin. Gwahade goyen po, Al
Kurunyenbe Al Kuruy po uney hinayin,” yinyin.
Irkeb mere go nurdeb dinoy kok yamir.

Sadusi mar belen al kamtin huward huward nin
Yesu gusunan iramin
(Matiyu 22:23-33; Luk 20:27-40)

18 Be, go kamereb Sadusi mar beler) Yesu hitte
wayamir). Go mar gobe al kamtinbe epte ma
huwarnayirn yer) hagyen. Be, mel goreb, 19 “Tisa,
Mose beler) asande gahade kayyiy: ‘Al kura diriy
minmoy) henya berem tubul tery kamkeb kuliy
kura hiyer) goreb itinyde beretap goyen teybe itiy
ge diriy forok irde unyen,’ yitin) hi. 20 Be, kamay
itinya mel 7 kura hinhan. Itiny kurunbe berem
yarn gega, dirip minmon henya kamyir. 21 Irkeb
kuliny belery beretap go tiriy. Gega yer wor
diriny minmor) henyya kamyirn. Yende kuliyy wor
gwahade po kamyin. 22 Be, gwahade po kupy
kun kuliy funarn ge wor beretap go tiriy goyen
dirip kura forok ma irdeya kamyiny. Funanbe
bere goyen wor kamyin. 23 Be, ire itinya mel
gote berembe unkuren gogo po hinhin geb, kame
al kamtiy huward huward nalurebe bere gobe
ganunde berem hiyyen?” inamir.

24 Gwaha inkeb Yesu beler) wol henbe, “Deybe
Al Kurupyen tarenya merem asande katinya
goyen kener) wuk ma yer hanyen. Gwahade geb
son hey hary goyen go ma kener hay? 25 Al kamtiy
huwarnayiny nalurebe al beler bere yade bere
beler al kun) kuy mata go mingmor) hiyyern. Yenbe
Al Kurupyen gasunde hurkupbe yende miyor
yara henayin. 26 Al kamtiy huward huward
matabe Moseyen asande kapyarn ma her hanyen?
Al Kuruy beleryy he gergen melak her hinhin
bana gore mat Mose mere irde, ‘Nebe Abra-

ham, Aisakya Yekopyat Al Kuruy,’ inyin) gobe ma
kapyay hey hapyen? Mel gobe kamamir gega,
tonenbe yenya hay geb, gogo gwahade yiriy.
27 Ningeb Al Kurugbe al kamtiryde Al Kuruy morn,
diliny gergen hary mar gote Al Kurur). Dery) gab sorq
wor po hey har,” yinyir.

Moseyen saba gote min wor pobe da?
(Matiyu 22:34-40; 23:1-36; Luk 10:25-28)

28 Be, goyenterbe Moseyen saba al kura gor
henbe mel gore bulury mat Yesu gusuyar iramir
goyen Yesu belery wol hery yunery hike palna
irde hinhin. Irdeb Yesu beley meremirn kenkela
po wol hery yuney hike nurdeb yery wor, “Saba
budam kuruy nurde hite gote miry wor pobe
damin?” iney gusunarn iryin. 29 Irkeb Yesu
beley wol henbe, “Saba min wor pobe ga-
hade. Dey Israel mar nurnarn ko. Doyay
Al Kurunnininbe Al Kuruy yern unkuren po hi.
30 Ningeb bubulkuntinde mat, bitinde mat, irde
dufaytinde mat wor po Al Kuruy nin amaner
nurde unern hinayiny. Tareptin manarn tumpar
gabu irde yer ge amanen nurd uner hinayiy.
31 Saba gote kurhanbe al kadtin) goyen dindigen
ge amarnen nurde hayngyen gwahade goyen po
nurde yuney hinayin. Saba hoyan kura iraw
gayen fole yirti) ma har,” inyin. 32 Gwaha inke
al goreb, “Tisa, Al Kurunbe yen upkurery gog
po, hoyay mingmory yaha gobe fudinde wor po
yaha. 33 Bubulkuntinde mat, bitinde mat, irde
dufaytinde mat wor po Al Kururn nin amaner
nurde unern hinayin. Tareptiny manarn tumnai
gabu irde yery ge amanen nurd unern hinayiy,

irde dindiker) ge amarger nurde hanyen gwahade
goyen po kadtiny ge bubulkuptinde mat amarner
nurd yunerq hinayin gobe Al Kuruy dilinde galak
mataya dapna kumga tery kasor ird ird mataya
goyen fole wor po yirde hi,” inyin). 34 Be, al gore
Yesuyen mere goyen kenkela wol hekeb, “Gebe Al
Kurunya awalik hetek binde wor po haha,” inyir.
Gwaha inkeb gor hinhan mar beler) gusunar ird
ird niy) kama hamir.

Yesu belen Farisi marte sikken tagalyin
(Matiyu 22:41-46; Luk 20:41-47)

35 Be, Yesube Al Kurunyen ya balem koya beler
po milgu irtin bana gon al saba yirde hinhin.
Saba yirde heyyabe gaha yinyin: “Dahade ningeb
Moseyen saba mar belenbe Mesaiabe Dewityen
fonern yen) hanyen? 36 Dewit yingenbe Holi Spirit
beler ketal urke mere tiyyinbe gahade:

‘Al Kurury belenbe Doyar Al Kurugne gaha inyiy:
“War ketalner hery al dejem yary wor po hawayiry.
Irkeb asogo girde hanp mar goyen bul yirde

yawamekeb gasa yirde yufurka tiyayip,”

inyin,’” yitin) hi. Tikin 110:1
37 Dewit yirin) gwahade po Mesaia goyen Doyar
Alne inyip. Gega dahade ningeb, Moseyen
saba mar beley bul mat Mesaia gobe Dewityen
fonen yern hanyen? Gobe kukuwamnern wor po,”
yinyiy). Irkeb al buda kurur gore mere go nurdeb
amarjer) nuramir.

38 Be, saba yirde henyabe gaha yinyin: “Mo-
seyen saba mar ninbe kenkela po hey ga hi-
nayin. Yeybe al belery dener) palap dirnar yenbe
ulinhormin somboryer yerde al dilinyan wilwul



Mak 12:39 Ixi Mak 13:2

ten) hagyen. 39 Irdeb Yuda marte gabu ya bana
dula nalu karkuwanyan kurn hepbe al depem
yande gasunyan po keperde hanyen. 40 Irdeb
beretapyen samur komkom her hanyen. Gega
al beleny turuy dirnarn yeny Al Kurury) mere irhet
yenbe mere ulyan wor po tulun ter) hagyen. Al
gwaha tey hinayin mar gobe gote murungem
bulury kurury wor po tenayir),” yinyir.

Beretap belen Al Kurun galak iryin gote mere
(Luk 21:1-4)

41 Irdeb Yesube Al Kurunpyen ya balem bana
goy Al Kuruy nin hora yerd yerd gasurn goyen
sina kurhan keperdeb alya bereya hora yawary
yerde hike yener hinhin. Yener hikeya al samur
minyan mar budam hora karkuwar yawar) yerde
hinhan. 42 Gega beretap kura wanbe hora mu-
lowom irawa yiryin. 43 Irkeb Yesu belery komat-
min yago tumyarn hoy yirdeb, “Fudinde wor po
dinen hime. Beretap buniyer garebe al budam
gor hora yerhar mar goyen fole yirde hora kurur
po kera. 44 Samurn minyan marbe samunmir
yufut yuner hora yerhar. Munay bere gabe
siksukneny ningeb, horamirn basina irtek yara
gega tumrnar yawar yera,” yinyir.

13

Nalu funande nin mata
(Matiyu 24:1-35; Luk 21:5-33)
1Be, Yesu go Al Kurunyen ya balem goyen tubul
teny kuy henya komatmin unkurey kura beley,
“Tisa, hora karkuwar ga yena. Ya gabe tanarde
tubul wor po titin,” inyin. 2 Irkeb Yesu beler

wol henbe, “Ya kuruy hora belery irtiy) kener har
gayen kamebe hora upkurery mur kura kadom
hende ma hiyery. Tumpar gilgalay irde katey
pasi henayirn),” inyir.

3Be, Yesu go hurkur Olip dondonde keperde ya
balem goyen keney hikeyabe Pita, Yems, Yonya
Andruya po wangbe, 4 “Daha nanabe mere dirha
go forok yenayin? Irde da mata kenenbe go dinha
goyen bebak titek?” iner) gusuyar) iramiy. 5 Irkeb
Yesu beleny wol henbe, “Kenkela hen ga hinarg
ko. Morngo al usi dirnayin geb. 6 Al budam nere
mere ter) wayhet yer), ‘Nebe Mesaia,” diner) usi
dirnayin. 7 Goyenterbe fulena forok yer hinayir.
Goyenbe fulena forok yeyn yern mere momori
nurde goke hurkupkat ma ter hinayiy. Fulena
mata gobe forok yer hinayir gega, nalu funagbe
kame wor po ga wayyen. 8 Fudinde, al mip
kura belery huwarde al miny hoyarn kuraya arde
hinayinp. Gabman kura belery gabman hoyanya
fuleya tey hinayir. Nininja karkuwar nana kurar
kurar forok yey hinayiny. Binge kamde kamde
nalu forok yey hinayiy. Kanduk kurur gobe bere
beleny hankapya dirin) kawar) kere yer ulin) misirn
katyer go gwahade goyen po, kanduk go wa forok
yeke gab nalu funar forok yiyyer.

9 “Ningeb kepkela po her ga hinayin. Ne niy
tenbe asogotin beley Yuda marte gabu yayar
dukukeb doyan mar belen dusulak ten hinayin.
Irdeb merem yar dird dird nir) tiyunde nir doyarn
marya gabman doyar) mar karkuwanya dilinde
dukukeb gor huwarde ne niry momoy) yirnayir.
10 Mere igin ne nir yitin) gobe megern kuruy gayen

tagalde tukuke nurde pasi heke gab nalu funary
forok yiyyen. 11 Ningeb al kura dukur merere
derke goya daha yewer yer) goke kandukner ma
nurde hinayir). Mere ter tey) albe Holi Spirit, dey
mor. Ningeb yen belery mere dunkeb go po yerq
hinayiy.

12“Goyenter mata kurabe ire itinya yinger uliy
kadom al hay hey guner tike al belery way gasa
yirke kamnayin. Nanirn beley dirinmin wor gwa-
hade po yiryery). Dirir manar nanir miliy) kaknar
yirde al hoyay yinke war gasa yirke kamnayir.
13Ne nin nurkeb al budam belery haram dirnayir.
Gega al kura tarer hery kanduk go fole yiryenbe Al
Kuruy beley tumulgar tiyyer.

14 “(Ge, asan gayen ga kapyan hern ha albe
kenkela bebak tiyayin.) Al Kurunyen ya balemde
mata kukuwam kura gor forok yetek mor) gega,
forok yeke kenenbe der Yudia namnare hinayiy
marbe busaharde dugure hurkur bana kunayiy.
15 Goyenterbe al kura ya hende hiyer goyen
katey) yaminy bana hurkun detne kura yade ga
busahare ma yiyyery. 16 Al kura metenmiy
tubul tery yare kur amilne tery ga ma yiyyer.
17 Goyen nalurebe bere bin minyanya bere diriy
besare nin minyanyabe metener) wor po yiryer.
18 Ningeb goke Al Kurury gusunar irde hinayirn.
Moggo kanduk kuruy goyen nalu bulunde forok
yiyyenkek geb. 19 Goyen nalureb megern gabe
kanduk kuruy wor po tiyyer. Hapkapya Al
Kururg beler) megey iryin war war ga hitere irde
kame wor kanduk gwahade kura ma kentek. Go
kanduk gobe baran wor po duryer. 20 Nifgeb Al

Kurur belery nalu bulury) goyen ulyande po tubul
tike manhan al tumnan kamwor. Gega al nere
yiriny goke tenbe nalu goyen wer irdeb dolfon
iryip. 21 Goyen nalure al kura belery Mesaia
nin yer ingog gag dirkeb goyen nurde gama ma
yirnayin. 22 Mesaia falkukya Al Kurupyen mere
basay mar falkukya belery wanbe alya bereya
Al Kururn beleny basina yirtiyy goyen daha mat
kura usi yirteke katnar yer) mata tiney turnuy
yay kurayen kurayen forok yirnayin. 23 Ningeb
kenkela hey ga hinayir). Merebe nalu go forok ma
yeq hikeya pet ter) gago momor dirde hime geb.

24 “Ningeb kanduk kuruy goyen kamereb,
‘Naya kidoma hiyyer, irdeb gagasi ma timiyyer.
25 Nagnkinde mat dinambe suk yeq katnayir.

Irdeb napkinde niy dawet kuruy goyen angor

iryer.’ Aisaia 13:10; 34:4
26 Irde go nalureb al tumnarn ne Al Urmiy gayen
sayipne turnurn yarn wor po Kkigarinkin faykek
hende katmeke nennayin. 27 Irdeb miyonne yad
yermeke kuy megerny mururn kurhan mat kurg
meger) mururn kurhan nirn alya bereya nigern ge
basina yirtin) goyen yawar gabu yirde nunnayir).

28 “Ningeb fik he ga kener) gor mat dufay tenar.
He hanin goyen beda urde yuwalyer gergery
forok yekeb beda nana hewern tiya yern nurde
hanyen. 29 Ninjgeb gwahade goyen po, kame mata
gayen forok yeke yenenbe nalu funanbe binde
wor po hihi yery nurnayir). 30 Fudinde wor po
diner hime. Alya bereya gayen nalure har gayen
ma kamkeya mata kuruy gayen forok yiyyep,”

yinyin). 31 Megenya nankinyabe hubu hiriryer.
Gega merenebe hubu ma hiyyer.

Nalu funanbe bebakken mon
(Matiyu 24:36-44)

32 Be, Yesu go sopte gaha yinyin: “Al kura
nalu goyen bebakkery ma nurde hi. Hubu
wor po. Naninp po ga nurde hi. Urminya
miyoymiy yingenya hary goyen wor ma nurde
har. 33 Nalu goyenter dawet go wayyer yer
ma nurde harn ningeb, kenkela hen doyarn hery
hinayin. 34 Gobe ya min al kura nana gisaw
kwe yern meter) marmir haniryde meter) kurayen
kurayen yunenbe ya doyar al goyen, ‘Ne war warj
nalu niy dufay hery kenkela doyan hey hayin,’
ineny kuyen go gwahade goyen. 35 Ningeb ya
gote mir) al mulgan hey hey nalu ma nurde hay
geb, kepkela hery ga hinayinp. Wawupbana daw,
wawur) binde daw tatirok mere ma tiyyenya daw
ma biram kerkeya yara kura wayyer gobe ma
nurde harn. 36 Mongo ferde ug hern hikeya wan
bemel diryer) geb. 37 Mere ga dinen hime gabe
dey po ma diner) hime. Al tumnay yinery hime.
Ningeb kepkela hey ga hinayin,” yinyir.

14

Yesu mayde mayde nin sege irde hinhan
(Matiyu 26:1-5; Luk 22:1-2; Yon 11:45-53)

1 Be, Yuda marte asem yago beler Isip nana
tubul tiyaminy goke bin bak yern yen ge gabu

ird ird nalu kurun Pasoba™ inen hanyen goya
beret yis mipmor nen nen nalu kuruy goya
goyen molye go yern henya pris buda gote
karkuwanminya Moseyen saba marya beler) daha
mat kura al dilir) banare Yesu ter) mayteke kami
yery balmiry mere sege iramin. 2 Gega yinger
mere mayde, “Dula nalu kurur gayenter ma
gwaha titek. Mongo al beley fulena dirnak ge,”
yamir.

Bere kura nat fimin ten Yesu tonande wok iryin
(Matiyu 26:6-13; Yon 12:1-8)

3 Be, Yesu go Betani taunde Saimonyen yare
herny binge nene hinhin. Saimon gobe bikker
busuka minyar hiyen goke tenbe Saimon Busuka
iner) hagyen. Binge nene hikeyabe bere kura
belery nat he filgininy gote fimin hamir igin muy
wor po yaliy alabasta hora po irtiy bana hitirn
goyen tawar) migisur) mardeb Yesu tonande wok
iryi. Nat fiminy gobe damum hende wor po.
4 Be, bere gore gwaha tikeb al gor hinhan gore go
kenen biy ar yekeb, “Danin dawet igin) mur) gayen
titmigen bulun ira?” yern yingen ulin tagalde
hinhan. 5Tagalde heyyabe, “Det goyen damumbe
al kura dama unkurende meter ter) hora tiyyery
gote folek. Ningeb hora go teynbe al buniner

* 141 Bikkern) Israel mar Isip nana tubul tery Kenan kunirn
tiyaminyabe Al Kurun beler sipsip al diriy dirner gasa yirde
darim yade yame kantayar sam yirnayin yinyir). Munar al kura
gwaha ma tiyamin marbe Al Kurunyen miyor belery wagbe mel
gote urmin matalinya dapnaminy matalinya goyen tumnar gasa
yirke kamamin. Gega meremin gama iramin marbe miyonmin
beley yubul tiyamir) goke dufay her) her) ge dula mata tey hinhan.

samur minmor) farar yurtek igin gega, gwaha ma
tiya,” yen iner tery buluy iramin. 6 Irkeb Yesu
beler), “Tubul tinay. Daninyy dufaymirn bulur irde
han? Yenbe mata igin mury wor po nira. 7 Al
buniner samur minmonbe huginern denya hikeb
igiy) faray yurde hinayir). Goyenpoga nebe denya
huginern ma hitek. 8 Yer beler) mata nirtekbe gag
po nira. Nat fimiy) sam nira gabe ne kammeke
mete nirnayin goke ter gago gitik nira. 9 Ningeb
fudinde wor po dinery hime. Ne nin nana kuruy
gayen tagalde tukur henbe bere gare mata tiya
gake wor tagalde hike nurde hinayin),” yinyir.

10 Irkeb Yesuyen komat kura depembe Yu-
das Iskariot gore pris buda gote karkuwarnmiy
haninde pel ire yer kuriy. 11 Kur yenkeb yende
mere goyen nurde amar) henbe horare damu
girtek inamirn. Irkeb Yudas go daha mat kura
Yesu goyen mel gote haninyde kerer yer) dufay her
hinhin.

Yesuya komatminya dula funan tiyamin
(Matiyu 26:17-25; Luk 22:7-14,21-23; Yon 13:21-
30)

12 Be, hanka wawunbe beret yis minmor nen
nen nalu mir urey tiya yer) nurdeb Yesuyen ko-
matmir yago beley, “Damde kur Pasoba nalure
niy binge goyen gitik irnin?” yer gusuyay
iraminy. Go nalure goyenterbe Pasoba nin ter
sipsip diryen gasa yirde kumga ter hagyen.
13 Irkeb Yesu belery komatmir irawa kura hulyar
yirdeb, “Yerusalem kupbe al kura fe kuwe ter
war kuke kenenbe gama iriryer. 14 Ya binde
hurkukeb gama irde hurkur ya miny al goyen

kenenbe, ‘Tisa belern, “Gasur darebe neya ko-
matneya Pasobayen binge netek?” yihi,” iniryer.
15 Gwaha inkeb ya bana gon gasurn kururn kura
hende hi, bikker) sope irtiy) goyen dikala diryer).
Irkeb gasunde gorbe dula ter tery det goyen gitik
iriryen,” yinyinp. 16 Irkeb irem go Yerusalem
kunbe yerq yinyin gwahade po yenaryum. Irdeb
Pasoba binge goyen gitik irdeb mulgar haryum.

17 Be, wawunbana hekeb Yesuya komatmiry
12ya goyen yare gor kurn forok yamirn. 18 Irdeb
ya binde gon hurkun keperde dula ter hinhan.
Dula ten henyabe Yesu beler, “Fudinde wor po
dinhem. Al upkurer kura tumpan dula tey
hite bana gare po asogoner haninde niryern,”
yinyin. 19 Irkeb komatmir wer gor hinhan gobe
kandukpen nuramiy. Irdeb yunkuren yupkurer
warnbe, “Ne nin) daw yer ha?” iner gusunar irde
hinhan. 20 Irkeb Yesu belery wol henbe, “Gobe
al neya tumnande beret ter) fe koroy unkureq
bana fakamde hi al goreb gwaha tiyyer. 21 Ne
Al Urmirn gabe Al Kurunyen mere basar al beler
bikken asande kayamin goyen po gama irdeb
kamery. Goyenpoga ne Al Urmir gayen asogoner
haninde niryery al gobe kanduk kuruy wor po
tiyyern). Al gobe kawar ma hiriy manhan kanduk
bulury goyen go ma kenwor,” yinyir.

22 Irdeb binge nene henyabe Yesu beler beret
tenbe Nanin igin nurd unenbe ubala tery) komat-
min yunyin). Yunepbe, “Beret dunhem gahade
gayen po nebe den ge ten) kamern. Ningeb goke
tenbe beret gabe gasonne geb, ter) nenar),” yinyir.
23 Irdeb wain fimin gisu bana hitir) goyen tenbe

sopte po Al Kuruy igin nurd unenbe, “Ga ne-
narn,” yinery yunkeb tumnar nitiy) ala tiyamir.
24 Trkeb Yesu belen, “Al megen harn kururn gake
Al Kuruy beleq bina tarer tiyyin goke ter) darine
wok irde kamer. Ningeb wain nahar gobe
darine. 25 Fudinde dinery hime. Wain fimiy
gayen tebar) ma newery. Kury kur Al Kurur beley
alya bereyamir doyary) yiryey goyenter gab denya
tumyay sopte wain fimiy gerger netek,” yinyir.

26 Be, go kamereb tikiy hamiry. Irdeb Olip
doydonde hurkamir.

Pita belen helwan hiyyen goke tagalyin
(Matiyu 26:31-35; Luk 22:31-34; Yon 13:36-38)
27Be, hurkur gor henbe Yesu beler) gaha yinyin:
“Den tumnarn nubul tey) busaharnayin. Mata gote
merembe hakot asandeb,
‘Sipsip doyary al go maymekeb sipsipbe burgagaw
kernayiy,” katin hi. Sekaraia 13:7
28 Gega kamen goyen sopte huwardeb ne wa
meherny hey Galili kwer),” yinyin). 29 Irkeb Pita
beley, “Al hoyan gabe gubul tinayin gega, nebe
epte ma wor po gwaha tiyer,” inyiry. 30 Irkeb
Yesu beley), “Fudinde wor po giner) hime. Hagka
wawur) tatirok irawa ma irkeya ge wa wawur)
karwore ne niy helwar her, ‘Al gobe ma nurd
unern hime,” yawayin,” inyin. 31 Gega Pita beler,
“Geya wor iginp kamyer). Go ma wor po gubul
tiyen,” iner tarey po hirinp. Irkeb kadom yago
manar huwardeb tumyar gwaha ala inamir.

Yesu Getsemani hen Al Kurun mere iryin
(Matiyu 26:36-46; Luk 22:39-46)

32 Be, gor mat kun nana dene kura Getse-
mani iney hagnyende gor forok yenbe komatmir
goyen, “Gar keperde doyar nirde hike nebe Al
Kuruy mere iren,” yinyin). 33 Irdeb Pita, Yems,
Yonya po yadeb gasun hoyande kwamirn. Go-
yareb Yesube dufayminya binyabe kanduk wor
po hiriy. 34 Irkeb mel karwo goyen yinyin.
“Kanduk kuruy wor po mununa. Irkeb kamtek
wor po nurhem. Ningeb gar hen kepkela her
hinay ko,” yinyinp. 35 Gwaha yinenbe gor mat
mur) kura singir ter) kunbe megen kater) dokolhor
yuguluy tenbe beler hoyan kura hi kenem kan-
duk kuruy yery hitte forok yetek nalu goyen forok
ma yewor) yer) Al Kuruy mere iryin. 36 “Ado, mata
budam kururn gabe delgerbe meteynery kuram
mor. Ningeb beler hoyar kura hi kenem kanduk
gayen go ma tewer). Goyenbe nere dufay ma
gama irayiny. Gigen dufay go po gama irayin,”
inyin. 37 Irdeb mulgar her kuy) komatmin) karwo
gobe firtinde hike yinyin). Gwahade yenenbe Pita
goyen, “Saimon, bikker ferha gago? Epte ma
keperde murn kura doyan) hawayin? 38 Arkup ma
yo, irde Al Kurun mere irde ga hayin. Gogab
Satan war lom girkeb go ma katayiny. Begerbe
wilakner nurde ha. Gega ulgebe kanduk hey hi,”

inyir.

391Irdeb sopte yubul tey kun hankapya Al Kurun
mere iryir) gwahade po inyiy. 40 Be, mulgan hery
warnbe mel karwo goyen dukpu hika yirke sopte
po firtinde hike yinyin). Irkeb mel go huwardeb

feramin goke warga heybe Yesu goyen gwaha mat
kura mere irtek ma nuramir.

41 Gwahade yenenbe mulgan hen Al Kurupg
mere irde hinhin gasunde kuriny. Irdeb funapy
mel karwo go hitte wagnbe, “Huwarnay! Ep ferde
usan hahay nip. Ne Al Urmiy gayen mata bu-
luy mar haninde nertek nalube gago forok yihi.
42Huwarke kuniy. Asogoner haninde nertek albe
gago bikker) waya geb,” yinyir.

Wan Yesu tanaramin
(Matiyu 26:47-56; Luk 22:47-53; Yon 18:3-12)

43 Gwaha yinery hikeyab Yesuyen komatmir
kura Yudasyabe Yesu ter ter marya goyen
wayamin. Fulenare nin bidilaya nukwaya ya-
narde wayamir). Go mar gobe pris buda gote
karkuwanminya Moseyen saba marya irde Yuda
marte doyarn) mar parguwakya belery hulyay
yirkeb gogo wayamin. 44 Be, Yesu asogom
haninde kertek al goreb belen war henya Yesu
tetek mar goyen yinyin. “Kup forok yenbe
mata kura tiyer geb. Al kura amar amay) irde
ulunde uirmeke nenenbe gog po yen kuy tenayin.
Irdeb upsinern po tanarde ter) kunayin,” yinyir).
45 Irdeb forok yern goyare po Yesu hitte wangbe,
“Tisa,” ineybe yende pere ird ird matare uluyde
u iryin). 46 Irkeb al buda gore warg tanaramir.
47 Gwaha tikeb Yesu komatmirn kura yer binde
hinhin goreb fuleyare niy) bidilamin mardeb pris
buda gote kurunyminde metery al gote kirmir
sapa iryin. 48 Irkeb Yesu belen yern tetek mar
goyen, “Ne gayen fulenja mar yad kur hime geb,
gago fulenare nin bidilaya nukwaya manar war

nawarnirn ter) han? 49 Nebe denya huginen hin-
het. Al Kurunyen ya balem bana saba tagalde hin-
hem. Gega go ma nade hinhan. Goyenbe gonmir.
Al Kurunyen asande mere katiyp hi gwahade po
forok yiyyen,” yinyir). S50 Irkeb komatmir yago
tumyay Yesu tubul tery busaharamiry.

51-52 Goyenterbe al fonen kura amil faykek po
aw tery Yesu gama irde hinhin. Goyenbe yey
manar) mel gore tanarkeb amil goyen gor po
afuyarn heqnbe kupsor busaharyir.

Yesube pris buda gote kurunmin dilinde
huwaryin

(Matiyu 26:57-68; Luk 22:54-55,63-71; Yon
18:13-14,19-24)

53 Be, Yesube pris buda gote kurunmin Kaiafas
hitte tukukeb pris buda gote karkuwaymiyya,
Yuda marte doyan mar parguwakyabe Moseyen
saba marya tumnan gabu iramiy. >4 Be, Pitabe
Yesu gama irde kurin gega, gisaw yarham po
hinhin. Irdeb pris buda gote kurunminde ya
kuruy goyen milgu irtiy koya bana gorn gabu
gasunde hurkurin. Irdeb gorbe ya goyen doyar
irde hinhan marya tumnarn kak kater hinhan.
55 Irkeb pris buda gote karkuwayminya Yuda
marte doyar mar tumpar goya gabu irde da
misinde kura Yesu mayteke kami yern mere sege
iramin). Gega mere mir igiy) kura ma kenamir.
56 Gorbe al budam Yesu merem yar irniy yerq
usi mere fakaka iramin. Gega meremirn kuruy
gobe sor ala heke min kenkelak kura ma forok
yirin. 57 Gwaha tery kun) kugnbe al kura beler
huwardeb usi mere gahade tiyamir). 58 “Al gareb,

‘Al Kurunyen ya balem al haninde irtiy gabe
upew urern. Irdeb nankahal karworeb hoyary
irer). Goyenbe al haninde irtir) gahade mor,” yeke
nurtirin,” yamir. 59 Gega merem goyen wor sol)
ala hery miy kepkelak ma forok yirir.

60 Irkeb pris buda gote kurunminy belery gor
gabu iramin mar dilin mar huwardeb, “Mere
ulger irde hay gayen kura mur wol ma hawayir)?
Dahade nurde ha?” iner Yesu gusunary iryir.
61 Gega Yesu gobe haywar) ma irde balmiy po hin-
hin. Irkeb sopte po gusuyar irdeb, “Ge gayenbe
Mesaia, Al Kuruy ney beley doloy irde hityen
gote Urmin?” inyin. 62 Irkeb Yesu belery wol
henybe, “Gwaha, nebe ge yaha gog po. Ningeb ne
Al Urmir gayenbe al denjem yar wor po hen Al
Kuruy sanigmin kururn wor po gote haniry yase
beleny keperdeb kigarinkiy faykek hende kater
himeke nennayin,” inyir). 63 Gwaha inkeb pris
buda gote kuruymiy goreb Al Kurur sukal ira
yern) bin ar yeke ulinhormiy erek irdeb, “Yinger
gwaha yihi geb, danin) merem yary irtek al hoyar
nin nurtek?” yiriyy. Irdeb al buda goyen, 64 “Al
Kuruy sukal ira gab dahade nurde han?” yinery
gusurnar yiryir). Irkeb mel goreb binde buluy
nurde Yesu goyen kamyer) wor po yamir. 65Irkeb
kura beleny meyary irde amil ter dilip mala tey
hanin buda irde mayde henyab, “Tagala. Ganuy
beley muguna?” inamir. Irdeb pris buda gote
kurunminde ya goyen doyar irde hapyen mar
beley tukupbe usulak tiyamir).

Pita belen Yesu nin helwan hirin
(Matiyu 26:69-75; Luk 22:56-62; Yon 18:15-
18,25-27)

66 Be, Pitabe pris buda gote kurupminde ya
kuruy koya belery po milgu irtiy bana gor al
gabu irde hayyen sawsawa kuruy kura goyenter
hikeyabe pris buda gote kurunminde meter) bere
kura wayyiy. 67 Yenbe kak katery hinhin. Gwaha
tery) hikeya bere gore wan Kkepkela irdeb, “Ge
manar Nasaret ninp al Yesuya hinhan,” inyir.
68 Goyenpoga Pita belery helway irdeb, “Gebe da
nin) yer) ha? Neb goke kura yer) ha yery ma nurde
hime,” ineybe gabu gasury go tubul ter) hoyande
kurin. 69 Be, bere goreb Pita sopte po kenenbe
gor huwarde hinhan mar goyen, “Yesuyen kadom
kurabe gago,” yinyin). 70 Irkeb tebarn po helwar
hirir.

Be, murn kura hitner tenbe yer) bindere hinhan
mar goreb, “Fudinde, gebe Galili nin al. Ningeb
kuraminbe ge gago,” inamir. 71 Irkeb huwardeb
mere hitem po yirdeb, “Nebe Al Kuruy beley
nener hikeya fudinde wor po diner) hime. Nebe
al goke yen hay yen ma nurde hime,” yinyin.
72 ITrkeb goyare goyen po tatirok wawur irawa
iryiy. Irkeb Yesu beley, “Tatirok iraw ma irkeya
ge wa wawuy karwore ne niy yer, ‘Al gob go ma
nurd unen hime,” yawayiy,” inyir goyen goke bin
bakyiriy. Irkeb mata tiyyin goke kanduknen wor
po nurde eser) epte ma tiyyir.

15

Yesu Pailat dilinde huwaryin
(Matiyu 27:1-2,11-14; Luk 23:1-5; Yon 18:28-38)

1 Be, wampot wor po pris buda gote
karkuwanminya Moseyen saba marya Yuda
marte doyar mar parguwakya doyar mar
tumnar war gabu irde mere sege irdeb, “Mayteke
kami,” yamiy. Irdeb Yesu hanir fere ter Pailat,
Roma gabman belery tery kerke Israel wayyiy
doyarn al goyen hitte tukamin. 2 Irkeb Pailat
belery huwardeb, “Yuda marte doyay al kuruy
yen han gobe ge gago?” inen gusunay iryin.
Irkeb Yesu beley wol henbe, “Gwaha, gigern) yaha
gog po,” inyiy. 3 Be, pris buda gote karkuwanmir
beley det budam niy Yesu goyen minge iramir).
4Irkeb Pailat beley, “Dahade ningeb mere ulger
irde hay kuruy gayen kura mur ma wol hey
ha?” iner sopte gusunyar iryin. 5> Goyenbe go ma
haywary irke keneqbe dilir) fot yiriy.

6 Be, Pasoba dula nalu kuruny gwahade goyen-
terbe Pailat beleryy al koyare hanyen goyen Yuda
mar beler) po dene urkeb ugkurer kura tery sina
irde hiyen. 7 Goyare goyenbe al kura denem
Barabasya kadom yagoyabe bikkery Roma gab-
man asogo irde fulena ter al gasa yirke kamkeb
yade koyare yeramin goyen hinhan. & Be, nalu
goyenter Pailat beleyy mata tery hiyen go gwa-
hade po diri yery nurdeb Yuda mar goyen Pailat
gusurayi) irnin yer) wayamir.

910 Be, Pailatbe al budam pris buda gote
karkuwanminy yubul tery Yesu gama irkeb pris
buda gote karkuwanymin belery kener daniy
nery ma gama dirharn yer nurdeb gogo Yesu

niy igin ma nurde yer hitte tawayamiy goyen
bikkery yenery bebak tiyyir. Ningeb Pailat
gore huwardeb, “Denbe Yuda marte doyay al
kurun gayen tubul ter dunwon yen nurde
han?” vyinen gusunan yiryinp. 11 Gega pris
buda gote karkuwanmin beler al buda kuruy
goyen, “Barabas sina ira innayir,” yer bir) yade
tukamin.

12Be, Pailat belery huwardeb, “Be, gwaha yahar
geb, deq belery Yuda marte doyar al kuruy iner
han al gayenbe daha iren?” yiner gusunany
yiryinp. 13 Irkeb al buda kururn goreb hokde
po, “Kuruse hende mayke kami! Kuruse hende
mayke kami!” yamin. 14 Irkeb Pailat beler) sopte
gusunar yirdeb, “Da misindeb gogo yahan? Da
mata buluy tiyun?” yinyin). Gega al buda kuruy
gore mere nurtek ma hamiry. Irdeb hokde wor
po, “Kuruse hende mayke kami! Kuruse hende
mayke kami!” yerq) tebar) tiyamirn. 15 Irkeb Pailat
beler) al buda kurur goyen gwaha yirmeke binde
igin nurnar yenbe Barabas tey siya irdeb Yesube
ter) fuleya marmin haninde kiryin. Irkeb tukuy
usulak teybe kuruse hende mayniy yey tukamir.

Roma gabmanyen fulena mar belen Yesu gi-

wgiw irde hinhan
(Matiyu 27:27-31; Yon 19:2-3)

16 Be, go mar goreb Pailatyen ya kurur goyen
sina kurhan tukupbe fulena mar pasi po hoy
yirke war gabu iramin. 17 Irdeb doyay al ku-
runyen umia irhet yery amil umnam bukkenya
digulakya suluk yirke bukker yara hitiny kura
goyen tawarn Yesu hor irde unenbe doyar al

kurugyen tonanhor irhet yenbe kan dandaner
yay) ter tiga ilde tawar) Yesu tonande misiner) yar
po keramiry.

18 Be, gwaha irdeya gab doyar al kuruy tururg
irde hanpyen gwahade irhet yer giwgiw irdeb,
“Gebe Yuda marte doyar al kuruy. Amager
nurde turur girhet,” inery bak mayde epte ma
irde hinhan. 19Irdeb he nukware tonande mayde
tebay irde meyar irde Yesu kahar minde kater
dokolhory yuguluy tery doyar al kurury palap irde
hagnyen gwahade irtin) yara irde hinhan.

20 Be, mel gobe gwaha mat Yesu go giwgiw
irde amil umnam bukkenya digulakya suluk yirke
bukker yara hitiry kura hor irde unamiy goyen
tugu tenbe yende amil po sopte hor irde unamir.
Irdeb tukur kuruse hende mayniy yer ter sinare
kwamiy).

Yesu kuruse hende mayamin
(Matiyu 27:32-44; Luk 23:26-43; Yon 19:17-27)

21 Be, goyare goyenbe Sairini nin al kura
denembe Saimon goyen tiyur) hoyarnde mat war
Yerusalem kuy hinhin. Irkeb fulena mar beler
belen kenenbe Yesu faran urde kuruse tiwi yer
pakku iramin. Saimon gobe Aleksandaya Ru-
fusyat nanin.

22 Be, mel gore Yesu goyen tukurn nana dene
kura Golgota iner) hanyende gor tukamin. (Gol-
gota dene gote minbe ‘al tonarn Kkinkininde’.)
23 Gorbe ulin misiny falmuk ird irdde nin he
fiminya wain fiminya suluk irtiry goyen Yesu un-
amin). Gega go ma nirin. 24 Irkeb tery kuruse
hende kerde kahanya haninya goyen heya karki

yirde nil po tey) yuramin. Irdeb amilmin yugu
tiyamin goyen ganui beler) yawaryer) yenbe hora
wet ma he parwek wet kura det kuldir irtiry) goyen
ter) yende matare tiliy) tanaramir.

25 Be, Yesube 9 kilok wampot kuruse hende
mayamin. 26 Irdeb da misinde mayke kamyiy
goyen he parwek kura ter) gahade kanbe kuruse
tonande keramin:

YUDA MARTE DOYAN AL KURUN

27-28 Be, go nalure goyen po kawe mar irawa
kura goyen wor kuruse hende gasa yiramir.
Irdeb Yesuyen kurusebe kahalte kerdebe al irawa
gotebe kurhan kurhan yeramir.*

29 Be, al goyan fole tery kuy hinhan gore
kenenbe biruny biruy tey, “Be, gebe, ‘Al Ku-
runyen ya balem goyen pir irde pasi henbe epte
nankahal karwore po irer,” yarin go? 30 Ningeb
kuruse hende mat giger) tarenger katke ginnir
be,” inen ayan keramin. 31-32 Al hoyay belerq
irde hinhan gwahade goyen po pris buda gote
karkuwanminya Moseyen saba marya yinger
ulin wor huwardeb, “Al ga kennar ko. Al hoyanbe
faran yurde hiyen. Munar yingenbe epte morn.
Yenbe fudinde Israel marte doyar al kurun Me-
saia kenem mal po kuruse hende mat kati. Irke
kenenbe fudinde wor po yen nurtek,” iner gi-
wgiw irde ayarn kerde epte ma tiyamir. Irkeb
Yesu bindere hinaryum al irawa kuruse hende
gasa yiramir gore wor gwahade po inaryum.

* 15:27-28: Asar hoyandebe gahade hi: 28 Kame mata gwahade
fudinde forok yiyyen yenbe Al Kurunyen asande gahade katin hi:
“Yenbe mata bulun) marya kamyin.”

Yesu kamyin
(Matiyu 27:45-56; Luk 23:44-49; Yon 19:28-30)

33 Be, kuy kuy nana bankahal wor po hekeb
megery kurury gabe kidoma belery po alu urke
kuny kunbe 3 kilok wawugbana hiriy. 34 Be, 3
kilok wawunbana hekeb Yesu belerny hokde po
Al Kuruy goyen, “Eloi, Eloi, Lama Sabaktani!”
inyi. Gote migbe “Al Kurupne, Al Kurupne,
danin nubul taha!” 35 Irkeb al goyan huwarde
hinhan gore nurdeb, “Elaia hoy ira go nurnap,”
yamirn. 36 Goyen nurdeb al kura kup yen kury
amil erek irdeb tukun wain fimip mukkuwer
bana goy duk irdeb kutumde taw irdeb tawap,
“Nawa,” inenbe, “Be, Elaia belery war farar urde
tery kerke katyery daw ninge, mekerke kener
hinin,” yirin. 37 Be, Yesu gobe ulin) misiny kurur
wor po kater), “Woy!” yenbe yayena funar, “Ha!”
irdeb kamyiy. 38 Irkeb goyare po Al Kurunyen ya
balem bana amilbe hende mat kahalte po erek
yen) katery iraw haryum. 39 Be, fulena marte
doyar alminbe Yesu dilip mat hey Yesu mere ter
daha mat kamyin goyen kenenbe, “Fudinde, al
gabe Al Kuruy Urmin!” yirir).

40 Be, goyarebe bere buda kura gisaw mat
huwarde kener hinhan. Bere gobe Galili mat
Yesu gama irde Yerusalem wayamir). Makdala
nin Mariaya Yosesya Yems dirnenyat milir) Maria,
irde Salome manar gor hinhan. 41 Bere karwo
gabe Yesu Galili hinhinyabe gama irde farar urde
dawet kuran nurde hikeb unery hanyen bere go
goyen.

Yesu mete tiyamin

(Matiyu 27:57-61; Luk 23:50-56; Yon 19:38-42)

42 Be, Yesu kamyin) nalu gobe Sabat nalu goke
gitik tey ter nalure kamyin. Nalu gobe Gitik
tery tenp Nalu iney hanyen. Be, Yesu kamyiry
goyen wawunbanamindebe, “Hery ga ma Sabat
nalu hewery tiya go,” yer) nurdeb 43 Arimatea niy
Yosep belen Yesu hakwam teke al hoyarn beler
al gobe Yesu gama irde hiyen al kurabe gogo
yen) bulun nurde untek goke ma nurdeb Pailat
hitte kun Yesu hakwam tery ter nin gusuyany
iryin. Yeybe tiyur) doyan mar gabu irde hagpyen
goyen bana niy al. Al budam beler) nurd uner
hanyen. Yingenbe Al kurur beler alya bereyamir
doyay yird yird nalu goke doyan hery hiyen.
44 Be, Yosep gore gusunan irkeb Pailatbe Yesu
kama mere goyen nurdeb dinor kok yirin. Irdeb
fulena marminde doyar al niy keya heke wakeb,
“Yesube bikkery kama?” iner gusuparn iryir.
45 Irkeb al goreb, “Fudinde, gwaha tiya,” inke
Pailat beler) nurdeb Yesu hakwam goyen Yosep
tubul ten unyin. 46 Irkeb Yosep gobe kadomya
kurn amil faykery damu tery tawar Yesu hakwam
goyen faray tenpbe mala ter tukurn al hakwam
yerd yerd nir) horabok taltiry bana gorn keramir.
Irdeb hora kuruy goyen kay kan irdeb tukuy
horabok mohor pet tiyamiy. 47 Makdala nirg
Mariaya Yoses miliy Mariayabe Yesu hakwam
goyen gor kerhar yer kenaryum.

16

Yesu kamyinde mat huwaryin
(Matiyu 28:1-8; Luk 24:1-12; Yon 20:1-10)

1 Be, Yuda marte usan nalu, Sabat go hubu
hekeb Makdala niry Mariaya Yems miliry Mari-
ayabe Salomeya gobe Yesu kamyin hakwam
goyen sam irtek yery he fiminy kura hamir igin
mur goyen damu tiyamin. 2 Irdeb fay urke
Sande wampot mur nana pirik irkeyabe horabok
bembare kwamin. 3 Kurn henyabe, “Horabok
mohor pet titip hora kuruy gobe ganuy beley
kay kag irde siya irey) tiya?” yer kadom gusunar
gird tiyaminy. 4 Gega hurkurn henyabe horabok
bemba mohornde nankenenbe hora kuruy wor po
goyen bikker tey sina irtin) kenamin. > Gwahade
kenenbe kun forok yer horabok bana hurkunbe
al foyey kura ulinhor faykek manar yase belery
mat keperde hike kenenbe kafura hamir. 6 Irkeb
al goreb, “Kafura her ma. Nasaret nir al Yesu ku-
ruse hende mayke kamury goke wayhar gobe gar
ma hi. Yenbe bikker) huwara. Kerar gasundebe
hubu ga kennay. 7 Ningeb kupbe komatminya
Pitaya yenery momory yirnan. Yesube yingey
yiyury gwahade po, yerp wa mehery her Galili
kuyery. Gor gab kennayin,” yinyin. 8 Irkeb
bere gobe kafura hery barbar yery kukuwamrner
nurdeb horabok bemba bana mat kater sinare
hepbe busaharde kwamir. Gega kafura hepbe
mata kenamir goke al kura ma momor) yiramir.

Yesu belen komatmin hulyan yirdeb Al Kurun
hitte hurkurin

[ 9 Be, Yesu wampot mur huwaryirn goya goyen

hankapyabe Makdala nin) Maria dilinde wa forok

yirin). Yenbe ungura 7 ketal urtiny hinhin goyen
Yesu belery sope irke igiy hiriry bere go goyen.
10 Be, bere go Yesu kenern mulgan hern kunbe
Yesu gama irde hagyen marya Yesu kamyir gote
dolonde her esery hinhan marya goyen momor
yiryin. 11 Gega mel gobe bere gore, “Yesube
kamuynde mat huwara. Irke kenhem,” yinyir go
nurdeb fudinde yer) ma nuramir).

12 Be, go kamereb Yesube komatmir) irawa kura
Yerusalem tubul tey) tiyur) hoyarnde kur) hikeya al
hoyan yara her yen hitte forok yirinp. 13 Forok
yeke kenen bebak tenbe mulgan her kurn) kadom
yago momor yiraryum. Gega yernbe irem gore
yaryum goyen manar) fudinde yer) ma nuramir).

14 Be, go kamereb Yesu yingen komatmin 11
goyen ya bana her dula ten hikeya forok yiriy.
Forok yenbe al belery huwaryiny kamere kener
momorn) yirke ga tonar tarer irde usi tahay yen
nurde wasak po tiyamin mar goyen goke yiner
ter) saba yiryin. 15 Irdeb, “Kuny nana kuruy al
hike kwa goyen bana ne niy yitiyy mere igin
gayen tagalde momoy yirde tukunayin. 16 Al
kura bararn gayen fudinde yey dufaymir sapyiy
irde baptais tenayiy mar gobe Al Kurun beley
yumulgarn tiyyey. Gega al gwaha ma tinayin) mar
gobe Al Kuruy belery merem yar yiryer. 17 Ne nir
dufaymiy tarey irnayiny mar gobe Al Kurupyen
tarende mata tiner) gahade tey hinayin: denner
ungura yakira ter hinayin, nayna hoyande nirg
mere mat Al Kuruy mere irde hinayin, 18 haninde
kunere duwi yanarke yisinayir gega go ma kam-
nayir), fe det buluy minyan nene kamtek goyen

nenayir gega go ma kamnayir. Irdeb al gore gar-
bam mar hanir yerde yunery Al Kurur gusuyar
irkeb igin) henayiy,” yinyir.

19 Be, Doyar Al Kuruy Yesu beler mere yiryiy
go kamereb Nanin Al Kuruy belery tumulgay
tike hurkur al denpem yag hey hanin yase beler
Kipiryir.

20 Be, go kamereb Yesuyen komatmir beley
kuy yer ge yitiy) mere igiy) goyen nana al hike
kwa kuruy gayen bana tagalde tukamiryy. Gwaha
ter) hikeyabe Doyar Al Kurury beler) komatminya
hery metery) ter) mel gore mere ter) hinhan goyen
fudinde yern nurd nurd nin tepbe mata tigey
turnuy yar kurayen kurayen goyen manar forok
yirde hinhin.]

